
Formáli	  

Þessi	   ritgerð	   er	   lögð	   fram	   sem	   lokaverkefni	   við	   Háskóla	   Íslands	   til	   BS-‐prófs	   í	  

viðskiptafræði.	   Vægi	   ritgerðarinnar	   er	   12	   ECTS	   einingar	   af	   180	   einingum.	  Viðfangsefni	  

hennar	   eru	  hollustumerkingar,	   og	   ritgerðin	  er	  bæði	  ætluð	   sem	   fræðileg	  umfjöllun	  um	  

hollustumerkingar	   og	   einnig	   um	   þá	   þætti	   sem	   þarf	   að	   skoða	   við	   upptöku	  

hollustumerkisins	  Skráargatsins.	  Ég	  vil	  færa	  leiðbeinanda	  mínum,	  Eðvaldi	  Möller,	  kærar	  

þakkir	  fyrir	  samstarfið.	  Einnig	  vil	  ég	  þakka	  Diljá	  Mist	  Einarsdóttur,	  bestu	  vinkonu	  minni,	  

fyrir	   yfirlestur	  og	  aðstoð	  við	   frágang.	  Helgu	  Guðmundsdóttur	  Sørdal,	  móður	  minni,	  og	  

Pétri	   Erni	   Johnson,	   sambýlismanni	   mínum,	   þakka	   ég	   fyrir	   andlegan	   stuðning	   og	  

hvatningu	  við	  gerð	  þessarar	  ritgerðar.	  

Útdráttur	  

Viðfangsefni	   ritgerðarinnar	   eru	   hollustumerkingar.	  Markmið	   ritgerðarinnar	   er	   að	   fjalla	  

almennt	  um	  hollustumerkingar	  og	  skoða	  þá	  þætti	  er	  þær	  varða.	  Sjónum	  er	  einkum	  beint	  

að	  samnorræna	  hollustumerkinu	  Skráargatinu.	  Þá	  er	  farið	  yfir	  þá	  undirbúningsvinnu	  sem	  

verður	   að	   fara	   fram	   við	   upptöku	   á	   Skráargatinu,	   og	   fjallað	   um	  mögulega	   ávinninga	   af	  

kerfinu,	   samhliða	   umfjöllun	   um	   holdarfar	   og	   mataræði	   Íslendinga.	   Í	   ritgerðinni	   er	   að	  

finna	  ítarlega	  umfjöllun	  um	  hollustumerkingar,	  þar	  sem	  leitast	  er	  við	  að	  fjalla	  um	  helstu	  

þætti	  varðandi	  þær	  og	  gera	  þeim	  góð	  skil.	  Almennt	  er	  fjallað	  um	  hugtök	  og	  þætti	  er	  máli	  

skipta	   við	   skýringu	   á	   viðfangsefninu,	   en	   meðal	   annars	   er	   farið	   yfir	   skilvirkt	   eftirlit	   og	  

nokkrar	  tegundir	  hollustumerkinga.	  

	  

Offita	  er	  á	  góðri	   leið	  með	  að	  verða	  alvarlegasta	  heilbrigðisvandamálið	  á	  Íslandi.	  

Offita	  er	   í	   raun	  orðin	  að	  þjóðarmeini,	  og	  ef	  ekkert	  verður	  aðhafst	   í	  þessum	  málum,	  er	  

mikil	  hætta	  á	  því	  að	  offitufaraldur	  bíði	  okkar	  í	  náinni	  framtíð.	  

	  

Hollustumerkingar	   gegna	   því	   hlutverki	   að	   upplýsa	   neytendur	   um	   innihald	   og	  

hollustuhætti	   tiltekinnar	   vöru.	   Notkun	   á	   hollustumerkjum	   hefur	   aukist	   mjög	   víða	   í	  

heiminum,	  og	  nú	  er	  komið	  að	  Íslendingum	  að	  innleiða	  þetta	  kerfi.	  Samþykkt	  hefur	  verið	  

þingsályktunartillaga	   á	   Alþingi	   um	   upptöku	   hollustumerkisins	   Skráargatsins,	   og	   því	  

bendir	  allt	  til	  þess	  að	  merkið	  verði	  innleitt	  hér	  á	  landi.	  

	  

Í	  niðurstöðum	  ritgerðarinnar	  bendi	  ég	  á	  að	  kannanir	  hafi	  verið	  gerðar	   til	  að	  athuga	  

árangur	   Skráargatsins	   þar	   sem	   það	   er	   við	   lýði,	   og	   gefa	   þær	   til	   kynna	   að	   vitund	  

almennings	   í	   viðkomandi	   löndum	   sé	   mikil,	   auk	   þess	   sem	   mikill	   áhugi	   er	   hjá	  

þátttakendum	  að	  vita	  meira	  um	  merkið.	   Ég	  kemst	  að	  þeirri	  niðurstöðu	  eftir	  umfjöllun	  

mína,	   að	   stjórnvöld	   eigi	   að	   nýta	   sér	   reynslu	   af	  merkinu	   í	   þessum	   löndum	   og	   læra	   af	  

henni,	  og	  beita	  Skráargatinu	  til	  að	  efla	  lýðheilsu	  landsmanna	  og	  stuðla	  að	  bættri	  heilsu	  

þeirra.	  	  



	  

5	  

Efnisyfirlit	  

 

Myndaskrá	  .................................................................................................................	  7	  

1	   Inngangur	  ............................................................................................................	  8	  

2	   Merking	  og	  eftirlit	  með	  matvælum	  á	  Íslandi	  .....................................................	  11	  

2.1	   Merking	  og	  innihaldslýsing	  matvæla	  ..........................................................	  11	  

2.2	   Eftirlit	  með	  verkferlum	  ...............................................................................	  12	  

2.3	   Eftirlit	  með	  merkingum	  og	  innihaldi	  matvæla	  ...........................................	  15	  

2.4	   HACCP	  ........................................................................................................	  16	  

2.4.1	   Innra	  eftirlitskerfi	  ................................................................................	  16	  

2.4.2	   Upphaf	  HACCP	  kerfisins	  ......................................................................	  16	  

2.4.3	   Uppsetning	  HACCP	  kerfis	  ....................................................................	  17	  

2.4.4	   Ferilgreining	  ........................................................................................	  18	  

3	   Hollustumerkingar	  .............................................................................................	  24	  

3.1	   Almennt	  .....................................................................................................	  24	  

3.2	   Umferðarljósið	  (e.	  The	  Traffic	  Light)	  ..........................................................	  24	  

3.3	   „Pick	  the	  Tick“	  ............................................................................................	  25	  

3.4	   Hjartamerkið	  ..............................................................................................	  26	  

3.5	   Skráargatið	  .................................................................................................	  26	  

3.5.1	   Saga	  Skráargatsins	  á	  Norðurlöndunum	  ..............................................	  27	  

3.5.2	   Markmið	  Skráargatsins	  .......................................................................	  28	  

3.5.3	   Skilyrði	  Skráargatsins	  ..........................................................................	  30	  

3.5.4	   Árangur	  Skráargatsins	  .........................................................................	  30	  

4	   Ísland	  og	  hollustumerkingar	  ..............................................................................	  33	  

4.1	   Hollustumerki,	  Skráargatið	  og	  Ísland	  .........................................................	  33	  

4.1.1	   Hollustumerki	  Latabæjar	  ....................................................................	  34	  

4.1.2	   Mat	  íslenskra	  sérfræðinga	  á	  hollustumerkjum	  ...................................	  35	  

4.2	   Helstu	  kostir	  og	  gallar	  hollustumerkinga	  ...................................................	  35	  



	  

6	  

5	   Undirbúningur,	  framkvæmd	  og	  eftirfylgni	  ........................................................	  37	  

5.1	   Undanfari	  ...................................................................................................	  37	  

5.1.1	   Skilyrði	  og	  matvælaflokkar	  ..................................................................	  37	  

5.2	   Hlutverkaskipting	  .......................................................................................	  38	  

5.3	   Kostnaður	  við	  upptöku	  á	  Skráargatinu	  .......................................................	  39	  

5.4	   Eftirlit	  .........................................................................................................	  39	  

5.5	   Notkun	  á	  hollustumerkinu	  Skráargatinu	  ....................................................	  40	  

5.6	   Vitund	  um	  hollustumerkið	  Skráargatið	  ......................................................	  41	  

6	   Holdarfar	  Íslendinga	  ..........................................................................................	  42	  

6.1	   Offita	  ..........................................................................................................	  42	  

6.1.1	   Helsta	  ástæða	  offitu	  ...........................................................................	  42	  

6.1.2	   Kostnaður	  við	  offituaðgerðir	  ...............................................................	  43	  

6.1.3	   Hvað	  er	  til	  ráða	  ...................................................................................	  43	  

6.1.4	   Helstu	  aðgerðir	  sem	  hrint	  hefur	  verið	  í	  framkvæmd	  ..........................	  44	  

6.2	   Mataræði	  Íslendinga	  2010	  til	  2011	  ............................................................	  45	  

7	   Niðurstöður	  .......................................................................................................	  47	  

8	   Lokaorð	  ..............................................................................................................	  48	  

Heimildaskrá	  ............................................................................................................	  49	  

 

 



	  

7	  

Myndaskrá	  

Mynd	  1.	  Framkvæmd	  verkefna	  ........................................................................................	  13	  

Mynd	  2.,,Verkþættir	  sem	  þarf	  að	  ljúka	  áður	  en	  raunveruleg	  ferilgreining	  við	  	  

uppsetningu	  HACCP	  hefst“	  ...................................................................................	  17	  

Mynd	  3.	  Sjö	  grundvallarreglur	  ..........................................................................................	  19	  

Mynd	  4.	  „Ákvörðunartré	  við	  ákvörðun	  á	  MES“	  ................................................................	  20	  

Mynd	  5.	  Niðurstöður	  úr	  könnun	  ......................................................................................	  41	  



	  

8	  

1 Inngangur	  

Offita	  er	  á	  góðri	  leið	  með	  að	  verða	  alvarlegasta	  heilbrigðisvandamálið	  á	  Íslandi.	  Offita	  er	  

í	  raun	  orðin	  að	  þjóðarmeini,	  og	  ef	  ekkert	  verður	  aðhafst	  í	  þessum	  málum,	  er	  mikil	  hætta	  

á	  því	  að	  offitufaraldur	  bíði	  okkar	  í	  náinni	  framtíð.	  	  

	  

	   Hollustumerkingar	   gegna	   því	   hlutverki	   að	   upplýsa	   neytendur	   um	   innihald	   og	  

hollustuhætti	   tiltekinnar	   vöru.	  Merkingarnar	   eru	   á	   umbúðum	  matvæla,	   og	   eru	   oftast	  

staðsettar	  framan	  á	  umbúðum	  þeirra.	  Notkun	  á	  hollustumerkjum	  hefur	  aukist	  mjög	  víða	  

í	   heiminum,	   og	   nú	   er	   komið	   að	   Íslendingum	   að	   innleiða	   þetta	   kerfi.	   Skráargatið	   er	  

hollustumerki	   sem	   notað	   er	   til	   að	   auðkenna	   umbúðir	   matvæla	   og	   segir	   til	   um	  

hollustugildi	  þeira.	  Merkið	  á	  að	  tryggja	  að	  tiltekin	  matvara	  sé	  sú	  hollasta	  í	  sínum	  flokki,	  

en	   neytendur	   eiga	   að	   geta	   treyst	   því	   að	   svo	   sé.	   Samþykkt	   hefur	   verið	  

þingsályktunartillaga	   á	   Alþingi	   um	   upptöku	   merkisins,	   og	   því	   bendir	   allt	   til	   þess	   að	  

merkið	  verði	  innleitt	  hér	  á	  landi.	  

 

	   Markmið	  þessarar	  ritgerðar	  er	  að	  fjalla	  almennt	  um	  hollustumerkingar	  og	  skoða	  

þá	  þætti	   er	   þær	   varða.	   Sjónum	  verður	   einkum	  beint	   að	   samnorræna	  hollustumerkinu	  

Skráargatinu.	   Þá	   verður	   farið	   yfir	   þá	   undirbúningsvinnu	   sem	   verður	   að	   fara	   fram	   við	  

upptöku	   á	   Skráargatinu,	   og	   fjallað	   um	   mögulega	   ávinninga	   af	   kerfinu,	   samhliða	  

umfjöllun	  um	  holdarfar	  og	  mataræði	  Íslendinga.	  

 

	   Ritgerðin	   hefst	   á	   umfjöllun	   um	  merkingar	   og	   eftirlit	  með	  matvælum	   á	   Íslandi.	  

Fjallað	   er	   um	   það	   hvernig	   lagasetningu	   er	   háttað	   varðandi	   þessi	   atriði	   hérlendis,	   auk	  

þess	   sem	   fjallað	  er	  um	  það	  hverjir	  beri	   ábyrgð	  á	  því	   að	  merkingar	  og	   innhaldslýsingar	  

uppfylli	   skilyrði	   laga	   og	   reglna.	   Þegar	   ákveðið	   hefur	   verið	   að	   hrinda	   í	   framkvæmd	  

tilteknu	  verkefni,	  þarf	  að	  huga	  að	  öllu	  ferli	  verkefnisins.	  Fjallað	  er	  um	  þá	  ferla	  verkefnis	  

sem	  þarf	  að	  skilgreina	  og	  skipuleggja	  vel	   í	  upphafi.	  Nauðsynlegt	  þótti	  að	  fjalla	  almennt	  

um	   þennan	   þátt,	   auk	   þess	   hvernig	   eftirliti	   yrði	   háttað	   við	   upptöku	   hollustumerkisins	  

Skráargatsins	  á	  Íslandi.	  Að	  lokum	  er	  fjallað	  um	  svokölluð	  innri	  eftirlitskerfi,	  og	  kerfið	  sem	  

notast	  er	  við	  hér	  á	  landi,	  HACCP.	  

	  

	   Þriðji	  kafli	  ritgerðinnar	  ber	  einfaldlega	  heitið	  „Hollustumerkingar“,	  og	  inniheldur	  

ítarlega	  umfjöllun	  um	  viðfangsefnið.	  Kaflinn	  hefst	  á	  almennri	  umfjöllun	  um	  merkingar	  af	  

þessu	  tagi.	  Þá	  er	  farið	  yfir	  ýmsar	  tegundir	  hollustumerkinga,	  eins	  og	  Umferðarljósið	  og	  

„Pick	  the	  Tick“	  merkið.	  Kaflinn	  endar	  á	  umfjöllun	  um	  hollustumerkið	  Skráargatið.	  Farið	  

er	   yfir	   sögu	   merkisins	   á	   Norðurlöndunum	   og	   markmið	   þess.	   Þá	   er	   farið	   yfir	   skilyrði	  

Skráargatsins	  og	  árangur	  þess.	  	  

	  

	   Í	  fjórða	  kafla	  ritgerðarinnar	  er	  fjallað	  um	  hollustumerkingar	  á	  Íslandi.	  Farið	  er	  yfir	  

leiðina	   að	   því	   að	   þingsályktunartillaga	   var	   loks	   samþykkt	   á	   Alþingi	   um	   upptöku	  

hollustumerkisins	   Skráargatsins.	   Þar	   á	   eftir	   er	   stutt	   umfjöllun	   um	   Latabæ	   og	  

hollustmerki	  þess.	  Næst	  er	  tæpt	  á	  mati	  íslenskra	  sérfræðinga	  á	  hollustumerkjum,	  og	  að	  

lokum	  er	  fjallað	  um	  helstu	  kosti	  og	  galla	  hollustumerkinga.	  	  

	  

	   Fimmti	   kafli	   ritgerðarinnar	   fjallar	   um	   undirbúning,	   framkvæmd	   og	   eftirfylgni	   í	  

tengslum	  við	  upptöku	  hollustumerkisins	  Skráargatsins.	  Farið	  er	  yfir	  undanfarann	  að	  því	  

að	  koma	  kerfinu	  á,	  auk	  þess	  sem	  fjallað	  er	  um	  skilyrði	  Skráargatsins	  og	  þá	  matvælaflokka	  

sem	   merkið	   tekur	   til.	   Því	   næst	   er	   farið	   yfir	   hlutverkaskiptingu	   varðandi	   upptöku	   og	  

eftirfylgni	   með	   merkinu,	   en	   Matvælastofnun	   mun	   meðal	   annars	   hafa	   umsjón	   með	  

setningu	   reglugerðar	  um	  Skráargatið	   í	   samvinnu	  við	  heilbrigðiseftirlit	   sveitarfélaganna.	  

Þar	   á	   eftir	   fylgir	   kafli	   um	   kostnað	   við	   upptöku	   á	   Skráargatinu.	   Næst	   kemur	   kafli	   um	  

eftirlit	  með	  Skráargatinu,	  en	  ekkert	  sérstakt	  leyfi	  þarf	  til	  að	  nota	  Skráargatið.	  Fjallað	  er	  

um	  notkun	  á	   Skráargatinu	  hérlendis,	   en	  nú	  þegar	  hafa	  nokkrir	   íslenskir	   framleiðendur	  

merkt	  vörur	  sínar	  með	  Skráargatinu.	  Kaflinn	  endar	  á	  umfjöllun	  um	  rafræna	  könnun	  sem	  

höfundur	   framkvæmdi	   á	   samskiptavefnum	   Facebook,	   um	   vitund	   um	   hollustumerkið	  

Skráargatið.	  

	  

	   Í	   sjötta	   kafla	   ritgerðarinnar,	   sem	   jafnframt	   er	   lokakafli	   hennar,	   er	   fjallað	   um	  

holdarfar	  Íslendinga,	  en	  sjónum	  er	  einkum	  beint	  að	  offituvandamáli	  Íslendinga.	  Farið	  er	  

yfir	  helstu	  ástæðu	  offitu	  og	  kostnað	  við	  svokallaðar	  offituaðgerðir.	  Þá	  er	  fjallað	  um	  hvað	  

sé	  til	  ráða	  til	  að	  spyrna	  við	  þessu	  vandamáli,	  auk	  þess	  sem	  farið	  er	  yfir	  helstu	  aðgerðir	  

sem	  hrint	  hefur	  verið	  í	  framkvæmd.	  	  

2 Merking	  og	  eftirlit	  með	  matvælum	  á	  Íslandi	  

2.1 Merking	  og	  innihaldslýsing	  matvæla	  
Í	  15.	  gr	  laga	  um	  matvæli	  nr.	  93/1995,	  kemur	  fram	  að	  „Matvælaumbúðir	  [skuli]	  merktar	  

með	   nafni	   og	   heimilisfangi	   framleiðanda	  matvælanna	   eða	   dreifanda	   þeirra.	   Þá	   [skuli]	  

heiti	  vörunnar	  koma	  fram	  ásamt	  upplýsingum	  um	  innihald,	  geymsluskilyrði,	  geymsluþol	  

og	  nettóþyngd	  eða	  lagarmál“.	  Í	  2.	  gr.	  reglugerðar	  um	  merkingu	  matvæla	  nr.	  503/2005,	  

kemur	  ennfremur	   fram	  að	  markmið	  hennar	   sé	   að	   tryggja	   að	  neytendur	   fái	   nákvæmar	  

upplýsingar	  um	  þau	  matvæli	  sem	  eru	  auglýst,	  boðin	  til	  sölu	  eða	  kynnt	  með	  öðrum	  hætti.	  

Einnig	   kemur	   fram	   í	   3.	  mgr.	   5.	   gr.	   laganna,	   að	  merkingar	   á	   umbúðum	  megi	   ekki	   vera	  

blekkjandi,	  og	  óheimilt	  er	  að	  merkja	  matvæli	  sem	  gefa	  til	  kynna	  lækningarmátt	  eða	  með	  

merkingum	  sem	  segja	  til	  um	  að	  þau	  fyrirbyggi	  sjúkdóma.	  Ef	  þetta	  er	  gert,	  er	  varan	  ekki	  

lengur	   matvæli	   heldur	   flokkuð	   sem	   lyf,	   því	   merkingin	   felur	   í	   sér	   læknisfræðilegar	  

fullyrðingar.	   Fyrrnefndum	   lögum	   og	   reglugerð	   ber	   framleiðendum	   og	   seljendum	   að	  

fylgja.	  

	  

Evrópusambandið	  hefur	  nú	  endurskoðað	  reglur	  varðandi	  merkingar	  á	  matvælum	  og	  

hefur	   sett	   reglugerð	   varðandi	   upplýsingar	   um	   matvæli	   til	   neytenda	   (Reglugerð	   frá	  

Evrópusambandinu	  nr.	  1169/2011).	  Markmið	  hennar	  er	  að	  auðvelda	  neytendum	  að	  taka	  

upplýsta	   ákvörðun	   við	   fæðuval.	  Mikilvægar	   upplýsingar	   á	   umbúðum	  matvælanna,	   svo	  

sem	   um	   innihald,	   öryggi	   og	   heilnæmi,	   er	   nú	   tryggt	   með	   þessari	   reglugerð	  

(Matvælastofnun	   Íslands,	   2011).	   Reglugerðin	  mun	   taka	   gildi	   þann	   13.	   desember	   2014	  

(Reglugerð	   frá	   Evrópusambandinu	   nr.	   1169/2011).	   Fram	   að	   gildistökunni	   eiga	  

fyrrnefndar	   reglur	   við,	   en	   framleiðendum	   er	   í	   sjálfsvald	   sett	   hvort	   þeir	   fari	   eftir	   nýju	  

reglunum	  fyrir	  þann	  tíma.	  

	  

Samkvæmt	  Matvælastofnun,	  þurfa	  grunnupplýsingar	  að	  vera	  á	  umbúðum	  matvæla,	  

eins	   og	   nafn	   vörunnar,	   innihaldslýsing,	   nettóþyngd,	   geymsluþol	   og	  

notkunarleiðbeiningar,	  svo	  nokkur	  dæmi	  séu	  nefnd.	  Öll	  matvæli,	  sem	  finna	  má	  í	  hillum	  

matvöruverslana,	  hafa	  þessar	  merkingar	  á	  umbúðum	  sínum.	  Framleiðendum	  er	  einnig	  

skylt	   að	   setja	   næringargildi	   á	   umbúðir	   vara	   sinna	   ef	   tekið	   er	   fram	   í	   merkingu	   þeirra,	  

auglýsingum	  eða	  kynningu	  á	   vörunni	   að	  hún	  hafi	   einhverja	   tiltekna	  næringarfræðilega	  

eiginleika.	  Ef	  framleiðandi	  tekur	  til	  dæmis	  fram	  að	  matvælin	  sem	  hann	  hefur	  í	  hyggju	  að	  

selja	   séu	   „orkuskert“,	   þarf	   varan	   að	   hafa	   að	   minnsta	   kosti	   25%	   minni	   orku	   en	  

sambærileg	   vara.	   Næringargildi	   er	   gefið	   upp	   í	   100g	   eða	   100ml	   (Matvælastofnun,	   án	  

dags.).	  

	  

Í	   16.	  gr	   laga	  um	  matvæli	  nr.	  93/1995	   segir:	   „Ráðherra	  er	  heimilt	  með	   reglugerð	  að	  

setja	   ákvæði	   um	   heiti,	   framleiðslu	   og	   samsetningu	   matvæla,	   þegar	   slíkt	   er	   talið	  

nauðsynlegt,	   til	   að	   stuðla	   að	   heilbrigði	   eða	   til	   að	   tryggja	   hagsmuni	   framleiðenda	   og	  

neytenda.“	  

	  

Innihaldslýsingar	   eru	  mikilvægar	   svo	   neytendur	   geri	   sér	   almennilega	   grein	   fyrir	   því	  

hvers	  eðlis	  varan	  er.	  Öll	  efni	  sem	  notuð	  eru	  í	  matvæli	  eru	  talin	  upp	  í	  innihaldslýsingunni	  í	  

röð	  eftir	  minnkandi	  magni	  (Reglugerð	  um	  bragðefni	   í	  matvælum	  nr.	  587/1993).	  Margir	  

Íslendingar	  eru	  með	  ofnæmi	  fyrir	  hinum	  ýmsu	  fæðutegundum	  og	  því	  er	  nauðsynlegt	  að	  

ofnæmis-‐	  og	  óþolsvaldar	  séu	  rétt	  merktir	  (Matvælastofnun,	  án	  dags.).	  

	  

2.2 Eftirlit	  með	  verkferlum	  
Þegar	  ákveðið	  hefur	  verið	  að	  hrinda	  í	  framkvæmd	  tilteknu	  verkefni,	  þarf	  að	  huga	  að	  öllu	  

ferli	   verkefnisins.	  Mikilvægt	   er	   að	   verkefnastjórar,	   ásamt	   þeim	   sem	   koma	   til	   með	   að	  

vinna	   að	   verkinu,	   skilgreini	   og	   skipuleggi	   verkefnið	   vel	   í	   upphafi,	   til	   þess	   að	   tryggja	  

ásættanlega	  útkomu.	  Ferlar	  verkefnis	  eru	  eftirfarandi:	  	  

	  

Ø Skilgreina	  	  

Ø Skipuleggja	  	  

Ø Framkvæma	  

Ø Verklok	  

Á	  meðan	   verkefnið	   er	   unnið,	   skal	   framkvæma	  eftirlit	   reglulega	  ef	  ætlunin	  er	   að	  ná	  

sem	  bestum	  árangri	  (Larson	  og	  Gray,	  2011,	  bls.	  7-‐10).	  

 

Mynd	  1.	  Framkvæmd	  verkefna	  (Eðvald	  Möller,	  2011).	  

Eftirlit	   er	   ferli	   í	   tilteknu	   verkefni	   sem	   felur	   í	   sér	   að	   safna	   saman	   öllum	   tiltækum	  

upplýsingum	  um	  grunnáætlun	  og	  skilgreina	  raunverulega	  framkvæmd.	  Frávik	  sem	  geta	  

komið	   í	   ljós	   milli	   grunnáætlunar	   og	   raunverulegra	   framkvæmda	   eru	   lágmörkuð	   með	  

eftirliti,	  og	  með	  því	  móti	  er	  hægt	  að	  grípa	  strax	   til	  aðgerða	  til	  að	  draga	  úr	  þeim	  skaða	  

sem	  getur	  hlotist	  af,	  ef	  ekkert	  er	  aðhafst	  og	  ekki	  er	  gripið	  til	  viðeigandi	  viðbragða	  (Gido	  

og	  Clements,	  2009,	  bls.	  210-‐213).	  

	  

Eftirlit	   með	   framkvæmd	   tiltekins	   verkefnis	   stuðlar	   að	   því	   að	   allt	   gangi	   samkvæmt	  

fyrirfram	   skilgreindri	   áætlun.	   Reglulega	   þarf	   að	   safna	   upplýsingum	   um	   framgang	   og	  

aðfanganotkun	  og	  bera	  saman	  við	  grunnáætlun.	  Þetta	  felur	  meðal	  annars	  í	  sér	  að	  fylgst	  

er	   með	   því	   hvenær	   verkþættir	   hefjast	   og	   hvenær	   þeim	   lýkur.	   Slíkt	   auðveldar	  

verkefnastjóranum	  að	  sjá	  hvort	  seinkun	  er	  á	  verkþáttum,	  eða	  hvort	  kostnaður	  er	  orðinn	  

of	   hár	  miðað	   við	   grunnáætlunina	   (Eðvald	  Möller,	   2010,	   bls.	   59-‐64).	   Innleiðing	   eftirlits	  

með	   verkefni	   leiðir	   til	   þess	   að	   strax	   má	   bregðast	   við	   frábrigðum	   sem	   leiðir	   til	   betri	  

árangurs	  á	  flestum	  sviðum	  (Kloppenborg,	  2009).	  Nauðsynlegt	  er	  að	  notast	  við	  kerfi,	  ferli	  

og	   tækni	   sem	   getur	   hjálpað	   verkefnastjóra	   að	   auðvelda	   upplýsingaöflun,	   vistun	  

upplýsinga	   og	   úrvinnslu	   eftir	   að	   verkefninu	   er	   lokið	   (Eðvald	  Möller,	   2010,	   bls.	   59-‐60).	  

Ýmis	  greiningartæki	  geta	  verið	  gagnleg	  þegar	  verið	  er	  að	  skilgreina	  verkferlið	   í	  upphafi	  

og	  er	  hin	  svokallaða	  „fiskibeinaaðferð“	   (e.	  Cause	  and	  Effect	  diagram	  (Fishbone	  Chart))	  

ein	   slíkra	   til	   þess	   að	  gera	   sér	   grein	   fyrir	  því	  hvar	  hugsanlegir	   gallar	   eða	   frávikspunktar	  

gætu	  birst	  (Oakland	  &	  Followell,	  1999).	  

	  

Með	  skilvirku	  eftirliti	  er	  auðveldara	  að	  leysa	  vandamál	  þegar	  þau	  koma	  upp	  og	  vinna	  

úr	   þeim,	   áður	   en	   þau	   valda	   því	   að	   raunáætlun	   bregði	   mikið	   frá	   grunnáætlun.	   Þegar	  

skilvirkt	   eftirlit	   er	   viðhaft,	   er	   verkefni	   brotið	   upp	   í	  marga	   smáa	   þætti,	   og	   hver	   þáttur	  

skoðaður	  sérstaklega.	  Að	  hverjum	  þætti	  loknum	  eru	  gerðar	  breytingar	  ef	  þess	  þarf	  með,	  

og	  nýrri	  verkáætlun	  fylgt	  (Kloppenborg,	  2009).	  Oft	  má	  leysa	  stór	  vandamál	  sem	  upp	  geta	  

komið	  með	  einföldum	  lausnum	  og	  litlum	  tilkostnaði	  og	  fyrirhöfn,	  ef	  gripið	  er	  inn	  í	  ferli	  og	  

frávik	   leiðrétt	  á	  viðeigandi	  hátt.	  Gallar	  þess	  að	  nota	  skilvirkt	  eftirlit	  eru	  ekki	  margir,	  en	  

eitt	  ber	  þó	  að	  nefna.	  Verkefnastjórar	  sem	  fylgja	  grunnáætlun	  sinni	  mjög	  nákvæmlega	  og	  

hafa	  reglulega	  eftirlit	  með	  verkþáttum,	  geta	  komið	  í	  veg	  fyrir	   jákvæðar	  breytingar	  sem	  

gætu	  orðið	  á	  verkefninu,	  það	  er	  ef	  önnur	  leið	  verður	  fyrir	  valinu	  en	  sú	  sem	  ákveðin	  var	  

til	   að	  byrja	  með	   (Gido	  &	  Clements,	  2009).	   Ef	  upplýsingar	   sem	  verkefnastjóri	  notar	   við	  

upphaf	   verkefnisins	   eru	   rangar	   getur	   það	   augljóslega	   leitt	   til	   þess	   að	   útkoman	   verður	  

ekki	  ákjósanleg	  (Eðvald	  Möller,	  2010,	  bls.	  62-‐63).	  	  

	  

Til	   eru	   margar	   gerðir	   af	   eftirlitskerfum,	   en	   hér	   verður	   einungis	   fjallað	   um	  

eftirlitskerfið	  Hazard	  Analysis	  and	  Critical	  Control	  Points	  (HACCP),	  sem	  á	  íslensku	  nefnist	  

„Greining	   áhættuþátta	   og	   mikilvægra	   eftirlitsstaða“.	   Þetta	   eftirlitskerfi	   er	   notað	   við	  

athugun	   á	   gæðum	   og	   hollustu	   matvæla	   á	   Íslandi	   (Matvælarannsóknir	   Íslands	   (Matís	  

ohf.),	  án	  dags.).	  

	  

Nú	  þegar	  samþykkt	  hefur	  verið	  að	  taka	  upp	  hollustumerkinguna	  Skráargatið	  á	  Íslandi,	  

þarf	   að	  huga	   að	  hinum	  ýmsu	  þáttum	   til	   þess	   að	   ávinningur	   af	   notkun	  merkisins	   verði	  

sem	  mestur.	  Mikilvægt	  er	  að	  samvinna	  sé	  milli	  allra	  hagsmunaaðila.	  Brýnt	  er	  að	  öllum	  

reglum	   og	   skilyrðum	   hollustumerkisins	   sé	   fylgt	   í	   hvívetna	   í	   innleiðingarferlinu.	  

Matvælastofnun	   ber	   síðan	   ábyrgð	   á	   því	   að	   kanna	   hvort	   reglum	   og	   skilyrðum	   sé	   fylgt	  

hvað	  varðar	  notkun	  á	   Skráargatinu.	  Hér	  á	  eftir	   verður	   fjallað	  um	  það	  hvernig	   skilvirku	  

eftirliti	   er	   háttað	   í	   íslenskum	  matvælaiðnaði,	   en	   einnig	   verður	   fjallað	   um	   það	   hvernig	  

eftirliti	  verður	  háttað	  við	  upptöku	  hollustumerkisins	  Skráargatsins	  hér	  á	  landi.	  

2.3 Eftirlit	  með	  merkingum	  og	  innihaldi	  matvæla	  
Framleiðendur	   bera	   ábyrgð	   á	   því	   að	   merkingar	   og	   innihaldslýsingar	   uppfylli	   skilyrði	  

ofangreindra	  laga	  og	  reglna.	  Neytendur	  geta	  einnig	  haft	  áhrif	  á	  að	  framleiðendur	  vandi	  

betur	   til	  verks	  með	  því	  að	   fylgjast	  vel	  með	  merkingum	  matvæla	  og	   láta	   framleiðendur	  

eða	  eftirlitsstofnanir	  vita	  ef	  einhverju	  er	  ábótavant.	  Heilbrigðiseftirlit	  sveitarfélaga,	  undir	  

stjórn	   Umhverfisstofnunar,	   fylgist	   með	   innra	   eftirliti	   matvælafyrirtækja	  

(Matvælastofnun,	  án	  dags.).	  

	  

Samkvæmt	   upplýsingum	   frá	   Matvælastofnun,	   vilja	   neytendur	   hafa	   merkingar	   um	  

innihald	  á	  matvælum.	  Þeir	  sem	  hafa	  ofnæmi	  eða	  óþol,	  þurfa	  hvað	  mest	  á	  því	  að	  halda	  

að	  hafa	  merkingar	   sem	  nákvæmastar.	   Ýmsar	   leiðir	   eru	   farnar	   við	   eftirlit	   á	  matvælum;	  

framkvæmdar	   eru	   kannanir,	   sýnatökur	   eða	   efnainnihald	   skoðað.	   Eftirlitsverkefni,	   sem	  

nýverið	   var	   framkvæmt	   af	  Matvælastofnun,	   hafði	   það	  meginmarkmið	   að	   kanna	   hvort	  

upplýsingar	   á	   matvælum	   væru	   almennt	   réttar	   og	   hvort	   fast	   verklag	   væri	   viðhaft	   hjá	  

fyrirtækjum	  til	  að	  stuðla	  að	  réttum	  innihaldslýsingum.	  Það	  sem	  eftirlitsverkefnið	  leiddi	  í	  

ljós,	  var	  að	  um	  fjórðungur	  fyrirtækjanna	  sem	  tóku	  þátt,	  höfðu	  enga	  sérstaka	  verkþætti	  

sem	   tryggðu	   að	  merkingar	   væru	   réttar.	   Innihald	  matvæla	   á	   að	   vera	   í	  magnminnkandi	  

röð,	   en	   það	   vantaði	   einnig	   hjá	   um	   fjórðungi	   fyrirtækjanna.	   Rannsóknin	   gefur	  

vísbendingu	   um	   stöðu	   mála	   á	   Íslandi	   hvað	   varðar	   merkingu	   matvæla.	   Þó	   tóku	   ekki	  

nægilega	   margir	   þátt	   í	   könnuninni	   til	   að	   hún	   geti	   talist	   viðmið	   fyrir	   landið	  

(Matvælastofnun,	  2012).	  

	  

Í	  þættinum	  Landinn,	  sem	  sýndur	  var	  sunnudaginn	  15.	  apríl	  2012,	  var	  tekið	  viðtal	  við	  

konu	  að	  nafni	  Friðbjörg	  Gísladóttir.	  Sonur	  hennar	  er	  með	  mikið	  fæðuofnæmi	  og	  því	  er	  

nauðsynlegt	  að	  foreldrar	  hans	   lesi	  vel	  utan	  á	  umbúðir	  matvæla,	   til	  að	  kanna	  hvað	  þau	  

innihalda.	   Í	   viðtalinu	   kom	   fram	   að	   sum	  matvæli	   sem	   seld	   eru	   í	   verslunum,	   uppfylla	   á	  

engan	  hátt	  þær	  reglur	  sem	  gilda	  um	  innihaldslýsingar	  og	  magnminnkandi	  röð	  þeirra.	  Ef	  

þessu	  er	  ábótavant,	   getur	  verið	  erfitt	   fyrir	   fólk	   í	   svipaðri	   stöðu	  og	  Friðbjörg,	  að	  kaupa	  

sumar	  tegundir	  matvæla	  (Gísli	  Einarsson,	  2012).	  

2.4 HACCP	  

2.4.1 Innra	  eftirlitskerfi	  	  

Í	  matvælaiðnaði	  er	  mikil	  áhersla	  lögð	  á	  innra	  eftirlit	  sem	  tryggir	  öryggi,	  gæði	  og	  hollustu	  

matvæla	  í	  framleiðsluferlinu.	  Með	  innra	  eftirliti	  er	  reynt	  að	  auðvelda	  alla	  vinnuferla	  og	  

þannig	   reynt	   að	   fyrirbyggja	   óhöpp	   eða	   frávik	   sem	   rýrt	   gætu	   gæði	   framleiðslunnar.	  

Nauðsynlegt	   er	   því	   að	   innleiða	   innra	   gæðaeftirlit	   í	   stjórnkerfi	   hvers	  matvælafyrirtækis	  

(Matvælarannsóknir	   Íslands	  (Matís	  ohf.),	  án	  dags.).	  Fyrirtæki	  ákveða	  sjálf	  hvaða	   leið	  er	  

skynsamlegast	   að	   velja	   varðandi	   innra	   eftirlit	   með	   tilliti	   til	   stærðar	   og	   umfangs	  

fyrirtækisins.	  Samkvæmt	  reglugerð	  nr.	  522/1994	  um	  matvælaeftirlit	  og	  hollustuhætti	  við	  

framleiðslu	  og	  dreifingu,	  er	  öllum	  matvælafyrirtækjum	  skylt	  að	  hafa	  starfsleyfi	  og	  þurfa	  

að	  hafa	  innra	  eftirlit.	  

	  

Eftirlitskerfið,	  sem	  matvælaframleiðendur	  verða	  að	  notast	  við	  hér	  á	  landi	  til	  að	  byggja	  

upp	   innra	   eftirlit	   og	   framkvæma	   áhættugreiningu	   á	   vinnsluferlinum,	   og	   til	   að	   greina	  

hvort	  þörf	  sé	  á	  mikilvægum	  stýristöðum	  til	  að	  fyrirbyggja	  eða	  lágmarka	  galla	  eða	  hættur,	  

er	  líkt	  og	  áður	  segir	  Hazard	  Analysis	  and	  Critical	  Control	  Points	  (HACCP),	  eða	  „Greining	  

áhættuþátta	   og	   mikilvægra	   eftirlitsstaða	   (GÁMES)“,	   eins	   og	   það	   hefur	   verið	   útlagt	   á	  

íslensku	  (Matvælarannsóknir	  Íslands	  (Matís	  ohf.),	  án	  dags.).	  Sjá	  einnig	  5.	  gr.	  fylgiskjals	  I	  

við	  reglugerð	  nr.	  103/2010	  um	  gildistöku	  reglugerðar	  Evrópuþingsins	  og	  -‐ráðsins	  (EB)	  nr.	  

852/2004	   um	   hollustuhætti	   er	   varða	   matvæli	   almennt,	   þar	   með	   talið	   innra	   eftirlit	  

(Reglugerð	  frá	  Evrópuþinginu	  og	  -‐ráðinu	  nr.	  852/2004).	  	  

	  

2.4.2 Upphaf	  HACCP	  kerfisins	  

Samvinna	  Pillsbury	  verksmiðjunnar	  í	  Minneapolis,	  NASA	  (National	  Aeronautic	  and	  Space	  

Administration)	   og	   rannsóknarstofu	   bandaríska	   hersins	   árið	   1959,	   leiddi	   af	   sér	  HACCP	  

kerfið	  sem	  enn	  er	   í	  notkun.	  Ástæðan	  fyrir	  samvinnu	  þessara	  þriggja	  aðila	  var	  krafa	  um	  

100%	   örugg	   matvæli	   sem	   átti	   að	   nota	   í	   geimferð	   Bandaríkjamanna	   árið	   1960	  

(Mortimore	  og	  Wallace,	  1998)	  (Charisis,	  2004).	  HACCP	  kerfið	  er	  auðvelt	  í	  notkun	  því	  það	  

einblínir	   eingöngu	   á	   greiningu	   mögulegra	   vandamála	   sem	   geta	   komið	   upp	   varðandi	  

öryggi	  matvæla,	  og	  leiðbeinir	  um	  hvar	  best	  sé	  að	  taka	  á	  vandanum	  og	  hvaða	  aðferð	  er	  

ákjósanlegust.	  HACCP	  kerfið	  á	  ekki	  að	  vera	  auka	  byrði	  á	  fyrirtæki,	  heldur	  tæki	  sem	  þau	  

geta	   nýtt	   sér	   til	   að	   tryggja	   öryggi	   og	   koma	   í	   veg	   fyrir	   fylgikvilla	   þess	   að	   hreinlæti	   og	  

öryggi	  sé	  ekki	  í	  fullkomnu	  lagi	  (Charisis,	  2004,	  bls.	  16).	  

 

2.4.3 Uppsetning	  HACCP	  kerfis	  

Að	  mörgu	  þarf	  að	  að	  huga	  að	  við	  uppsetningu	  HACCP	  kerfisins,	  en	  ávinningurinn	  er	  þó	  

mun	   meiri	   en	   fyrirhöfnin.	   Skráningar	   mælanlegra	   breyta	   sem	   koma	   fyrir	   í	  

framleiðsluferlinu	   er	   aðalundirstaða	   kerfisins.	   Fyrrnefndar	   skráningar	   gefa	   upplýsingar	  

sem	  nýtast	  við	  ferlisstýringu	  (Charisis,	  2004).	  Áður	  fyrr	  þurftu	  framleiðendur	  einungis	  að	  

hafa	   sérstök	  eftirlitskerfi,	   sem	  aðallega	   skoðuðu	  gæði	  og	  öryggi	   lokaafurðar,	   en	  þegar	  

notast	  er	  við	  HACCP,	  hefur	  eftirlitskerfið	  verið	   innleitt	   í	   sjálft	   framleiðsluferli	   vörunnar	  

(Matvælarannsóknir	   Íslands	   (Matís	   ohf.),	   án	   dags.).	   Fyrirtæki	   eru	   jafn	  mismunandi	   og	  

þau	   eru	   mörg,	   og	   áður	   en	   uppsetning	   HACCP	   eftirlitskerfis	   getur	   hafist,	   þarf	   að	  

framkvæma	  fimm	  verkþætti	  til	  að	  finna	  út	  hvernig	  kerfið	  getur	  best	  þjónað	  fyrirtækinu.	  

Þessir	  fimm	  verkþættir	  eru	  eftirfarandi:	  

 

Mynd	  2.	  ,,Verkþættir	  sem	  þarf	  að	  ljúka	  áður	  en	  raunveruleg	  ferilgreining	  við	  uppsetningu	  HACCP	  hefst“	  
((Matís	  ohf.),	  án	  dags.).	  

Við	  stofnun	  HACCP	  vinnuhóps	  þarf	  að	  velja	  starfsmenn	  innan	  fyrirtækisins	  sem	  hafa	  

þekkingu	  og	  reynslu	  af	  viðkomandi	  ferli	  og	  framleiðslu.	  Eftirlitskerfið	  tekur	  á	  öllum	  þeim	  

þáttum	  sem	  snúa	  að	  framleiðslu	  og	  því	  er	  gott	  að	  hópurinn	  sé	  skipaður	  starfsmönnum	  

með	  sem	  mesta	  breidd	  af	  þekkingu	  og	  reynslu.	  Utanaðkomandi	  aðilar	  með	  sérþekkingu	  

geta	   oft	   einnig	   nýst	   HACCP	   vinnuhópnum	   við	   undirbúning	   komandi	   verkefna.	   Þegar	  

vinnuhópurinn	   hefur	   verið	   stofnaður,	   þarf	   að	   skilgreina	   hvaða	   matvæli	   og	  

dreifingarleiðir	   ætlunin	   er	   að	   skoða.	   Almenn	   lýsing,	   innihaldsefni,	   geymsluþol	   og	  

framleiðsluaðferðir	   þurfa	   að	   liggja	   fyrir	   og	   auk	   þess	   hvernig	   beri	   að	   meðhöndla	  

matvælin,	   það	  er	  hvort	   eigi	   að	  dreifa	  þeim	   frosnum	  eða	   við	   stofuhita.	  Næsta	   skref	   er	  

skilgreining	  á	  notkun	  matvæla	  og	  tilgreining	  neytendahóps.	  Taka	  þarf	  fram	  hvernig	  nota	  

skuli	   matvælin,	   hvernig	   þau	   verða	   framreidd,	   soðin,	   hituð	   og	   svo	   framvegis.	   Þá	   er	  

markhópur	  vörunnar	  skilgreindur.	  Þegar	  þessu	  öllu	  er	  lokið	  er	  hægt	  að	  setja	  upp	  flæðirit.	  

Markmið	   þess	   er	   að	   ramma	   verkefnið	   inn,	   svo	   hvert	   ferli	   verði	   sem	   skýrast.	   Síðasti	  

verkþátturinn	   er	   að	   fullreyna	   hvort	   flæðiritið	   sé	   rétt	   og	   passi	   best	   við	   hið	   tiltekna	  

verkefni.	  Gott	  er	  að	   fara	  á	  vettvang	   til	  að	  bera	   raunverulegt	   ferli	   saman	  við	   flæðiritið.	  

Þegar	   þessum	   verkþáttum	   er	   lokið,	   er	   fyrirtækið	   í	   stakk	   búið	   til	   að	   setja	   upp	  

ferilgreiningu	  HACCP	  (Matvælarannsóknir	  Íslands	  (Matís	  ohf.),	  án	  dags.). 

 

2.4.4 Ferilgreining	  	  

Ábyrgð	  á	  framleiðslu	  öruggra	  matvæla	  er	  í	  höndum	  framleiðenda	  og	  dreifingaraðila.	  Því	  

er	  mikilvægt	  að	  fyrirtæki	  uppfylli	  allar	  sjö	  grundvallarreglur	  ferilgreiningar	  HACCP	  og	  að	  

innleiðing	  kerfisins	  sé	  réttilega	  framkvæmd.	  HACCP	  er	  skilvirkt,	  en	  eingöngu	  ef	  það	  hefur	  

verið	  sett	  upp	  í	  öllum	  þrepum	  framleiðslunnar	  og	  dreifingarinnar	  (Charisis,	  2004).	  Hinar	  

sjö	   grundvallarreglur	   sem	   kerfið	   byggir	   á	   voru	   settar	   fram	   árið	   1988	   af	  NACMCF	   (The	  

National	   Adviosory	   Committee	   on	   Microbiological	   Criteria	   for	   Foods).	   Nefndin	  

samanstendur	  af	  fulltrúum	  frá	  hinum	  ýmsu	  rannsóknarstofnunum,	  sem	  og	  fulltrúum	  frá	  

háskólum,	   ríkisstofnunum	   og	   fulltrúum	   neytenda,	   svo	   nokkur	   dæmi	   séu	   nefnd.	  

Grundvallarreglurnar	  eiga	  að	  tryggja	  að	  rétt	  uppsetning	  verði	  á	  skilvirka	  eftirlitskerfinu.	  

Hinar	   sjö	   grundvallarreglur	   ferilgreiningar	   HACCP-‐kerfisins	   sem	   enn	   er	   fylgt,	   eru	  

eftirfarandi:	  

Mynd	  3.	  Sjö	  grundvallarreglur	  ((Matís	  ohf.),	  án	  dags.).	  

 

2.4.4.1 Grundvallarregla	  1:	  Áhættugreining	  

HACCP	  vinnuhópurinn	   skoðar	  og	   skráir	  niður	  hjá	   sér	  alla	  þá	  þætti	   sem	  mögulega	  geta	  

orðið	  þess	  valdandi	  að	  öryggi	  matvæla	  skerðist	  og	  geti	  valdið	  skaða.	   Í	  flestum	  tilfellum	  

eru	   þetta	   þættir	   sem	   ekki	   er	   stýrt	   með	   skilvirkum	   hætti.	   Taka	   þarf	   tillit	   til	   hráefnis,	  

innihaldsefna,	   vinnsluferlis,	   geymsluaðstæðna	   og	   dreifingarleiða	   við	   framkvæmd	  

áhættugreiningar.	  Einnig	  þarf	  að	  taka	  með	  í	  reikninginn	  meðhöndlun	  og	  notkun	  eftir	  að	  

neytandinn	   hefur	   fengið	   vöruna	   afhenta.	   Aðskilja	   þarf	   hugtökin	   öryggi	   og	   gæði	   við	  

framkvæmd	  áhættugreiningar.	  Öryggi	  nær	  yfir	   líffræðilega	  og	  efnafræðilega	  þætti	  sem	  

geta	   skaðað	   neytandann	   ef	   þeim	   er	   ekki	   stýrt	   í	   framleiðsluferli	   vörunnar	  

(Matvælarannsóknir	   Íslands	   (Matís	   ohf.),	   án	   dags.).	   Við	   framkvæmd	   áhættugreiningar	  

ber	  að	  hafa	  þá	  atburði	   í	  huga	  sem	  valdið	  geta	  áhættu,	  og	  hversu	  miklar	  eða	  alvarlegar	  

afleiðingar	   þeir	   geta	   haft	   í	   för	   með	   sér.	   Einnig	   þarf	   að	   horfa	   til	   eigindlegra	   og	  

megindlegra	  afleiðinga	  sem	  gætu	  hlotist	  af	  slíkum	  atburði.	  Að	  lokum	  þarf	  að	  athuga	  vel	  

að	  gæðum	  hráefnis	  sem	  notuð	  er	  við	  framleiðslu	  vörunnar	  (Charisis,	  2004,	  77-‐78).	  

2.4.4.2 Grundvallarregla	  2:	  Ákvörðun	  mikilvægra	  eftirlitsstaða	  í	  
framleiðsluferlinu	  

Mikilvægir	   eftirlitsstaðir	   (MES)	   eru	   þeir	   staðir	   í	   ferlinu	   þar	   sem	   hægt	   er	   að	   koma	   við	  

stýringu,	  og	  nauðsynlegt	  er	  að	  hafa	  eftirlit	  með	  til	  að	  tryggja	  öryggi	   lokaafurðar.	  Þegar	  

horft	   er	   til	   allra	   þeirra	   punkta	   sem	   framkvæmdir	   eru	   í	   ferlinu,	   þarf	   að	   athuga	   hvort	  

sérstök	   áhætta	   fylgi	   einhverjum	   þeirra.	   Skoða	   þarf	   vel	   hvers	   eðlis	   áhættan	   er	   og	  

hugsanlegan	   styrk	   hennar	   (Matvælarannsóknir	   Íslands	   (Matís	   ohf.),	   án	   dags.).	   Við	  

athugun	  getur	  komið	  fram	  að	  ekkert	  eftirlit	  sé	  með	  sumum	  punktum	  í	  ferlinu.	  Því	  þarf	  

að	   finna	   út	   hvar	   best	   sé	   að	   koma	   eftirlitinu	   við,	   og	   skoða	   einnig	   þá	   verkferla	   sem	  

framkvæmdir	   hafa	   verið	   fyrr	   í	   ferlinu.	   Oft	   getur	   sama	   áhættan	   verið	   í	   mörgum	  

verkþáttum	  ferlisins	  og	  því	  getur	  verið	  gott	  að	  styðjast	  við	  svokallað	  ákvörðunartré	  sem	  

þróað	  var	  af	  NACMCF	  (Charisis,	  2004,	  bls.	  78-‐79).	  

	  

Mynd	  4.	  „Ákvörðunartré	  við	  ákvörðun	  á	  MES“	  ((Matís	  ohf.),	  án	  dags.).	  

Ákvörðunartréð	   er	   notað	   til	   að	   finna	   út	   hvort	   tiltekinn	   punktur	   í	   ferlinu	   sé	  

mikilvægur	  eftirlitsstaður	  eða	  ekki.	  Þetta	  er	  aðeins	   stuðningstæki,	  og	  ekki	  er	  ætlast	   til	  

þess	   að	   þeir	   sem	   setja	   upp	   HACCP	   eftirlitskerfi	   fylgi	   einungis	   niðurstöðum	   sem	  

ákvörðunartréð	  leiðir	  af	  sér,	  heldur	  afli	  sér	  tilheyrandi	  þekkingar	  og	  sérþekkingar	  ef	  þess	  

þarf	  með	  (Matvælarannsóknir	  Íslands	  (Matís	  ohf.),	  án	  dags.).	  

 

2.4.4.3 Grundvallarregla	  3:	  Ákvörðun	  vikmarka	  fyrir	  hvern	  eftirlitsstað	  

Vikmörk	   skilja	   á	   milli	   ásættanlegrar	   og	   óásættanlegrar	   framleiðslu	   miðað	   við	   gefnar	  

forsendur.	   Vikmörk	   þurfa	   að	   innihalda	  mælanlega	   kennistærð.	   Þau	   hafa	   lágmarks-‐	   og	  

hámarksgildi	   fyrir	   alla	   punkta	   ferlisins	   sem	   teljast	   til	   mikilvægra	   eftirlitsstaða	   í	  

framleiðsluferlinu.	   Til	   að	   hámarka	   öryggi	   þarf	   að	   hafa	   vikmörkin	   fullnægjandi	   og	   eins	  

raunhæf	  og	  kostur	  er.	  Hafa	  þarf	  hliðsjón	  af	  upplýsingum	  frá	  sérfræðingum,	  styðjast	  við	  

reglugerðir	  og	  huga	  að	  stöðlum	  fyrirtækisins,	  svo	  eitthvað	  sé	  nefnt	  (Charisis,	  2004,	  bls.	  

80-‐81).	  

	  

Ef	  athugun	  leiðir	  í	  ljós	  að	  eftirlit	  með	  sumum	  punktum	  innan	  ferlisins	  sé	  ábótavant,	  er	  

hægt	  að	  grípa	  strax	  til	  aðgerða	  og	  koma	  þannig	  í	  veg	  fyrir	  að	  þeir	  punktar	  sem	  um	  ræðir	  

fari	  út	  fyrir	  sett	  vikmörk.	  Þetta	  nefnist	  öryggismörk	  framleiðslunnar	  (Matvælarannsóknir	  

Íslands	  (Matís	  ohf.),	  án	  dags.).	  

	  

2.4.4.4 Grundvallarregla	  4:	  Vöktunarkerfi	  fyrir	  hvern	  ákveðinn	  
eftirlitsstað	  	  

Vöktunarkerfi	   er	   notað	   til	   að	   kanna	   hvort	   tökum	   hafi	   verið	   náð	   á	   mikilvægum	  

eftirlitspunkti.	  Vöktunarkerfið	  er	  röð	  af	  skipulegum	  mælingum	  eða	  eftirliti.	  Til	  að	  koma	  í	  

veg	  fyrir	  óásættanlega	  lokaafurð	  er	  því	  nauðsynlegt	  að	  vakta	  allt	  framleiðsluferlið	  mjög	  

vel,	   svo	  hægt	   sé	   að	   grípa	   inn	   í	   ef	   skekkja	  myndast	   (Matvælarannsóknir	   Íslands	   (Matís	  

ohf.),	   án	   dags.).	   Vöktunarkerfið	   er	   í	   raun	   tæki	   sem	   getur	   staðfest	   hvort	   HACCP	  

eftirlitskerfinu	  sé	  fylgt	  í	  samræmi	  við	  þær	  aðgerðir	  og	  staðla	  sem	  lagt	  var	  upp	  með.	  Eins	  

og	  áður	  hefur	  komið	  fram,	  er	  mikilvægt	  að	  grípa	  strax	  til	  aðgerða	  þegar	  verkþættir	  fylgja	  

ekki	  settri	  áætlun	  (Charisis,	  2004,	  bls.	  81-‐82).	  

2.4.4.5 Grundvallarregla	  5:	  Viðbrögð	  við	  frávikum	  ákvörðuð	  

Þróa	   þarf	   áætlun	   um	   frávikaviðbrögð	   fyrir	   hvern	   mikilvægan	   eftirlitspunkt.	   Áhætta	   í	  

hverjum	   þeirra	   getur	   verið	  mismikil	   og	   því	   er	   nauðsynlegt	   að	   hafa	   áætlun	   fyrir	   hvern	  

punkt	  ferlisins.	  Áætlunin	   inniheldur	   leiðréttandi	  aðgerð	  til	  að	  ná	  aftur	  tökum	  á	  ferlinu,	  

auk	  ákvörðunar	  um	  hvað	  verður	  gert	  við	  þær	  vörur	  sem	  framleiddar	  voru	  á	  meðan	  ferlið	  

virkaði	   ekki	   sem	   skyldi.	   Viðbrögð	   við	   frávikum	   þurfa	   að	   vera	   auðskiljanleg	   og	  

framkvæmd	  af	  aðilum	   innan	   fyrirtækisins	   (Charisis,	  2004,	  bls.	  82-‐84).	  Ábyrgðin	  hvílir	  á	  

starfsmönnum	  fyrirtækisins	  sem	  hafa	  þekkingu	  og	  færni	  til	  að	  leiðrétta	  villuna	  sem	  fram	  

kemur.	  Ef	   frávik	  kemur	  upp,	  þarf	  að	  skrá	   í	  gagnasafn	  HACCP	  kerfis	  hvert	  það	  var	  og	  til	  

hvaða	   aðgerða	   var	   gripið	   við	   að	   koma	   ferlinu	   aftur	   á	   rétta	   braut	   (Matvælarannsóknir	  

Íslands	  (Matís	  ohf.),	  án	  dags.).	  

 

2.4.4.6 Grundvallarregla	  6:	  Virkt	  skráningarkerfi	  fyrir	  upplýsingar	  úr	  
HACCP	  	  

Upplýsingar	   sem	   settar	   eru	   í	   skráningarkerfið	   innihalda	   sögu	   hvers	   mikilvægs	  

eftirlitspunkts.	   Áríðandi	   er	   að	   skráning	   sé	   sem	   nákvæmust	   til	   að	   athuga	   megi	   hvort	  

HACCP	  eftirlitskerfi	  henti	  fyrirtækinu	  og	  hvort	  það	  sé	  nægilega	  skilvirkt	  þegar	  horft	  er	  til	  

stærðar	  og	  starfshátta	  þess.	  Ef	  skráningarkerfið	  er	  virkt,	  eykur	  það	  öryggi	  framleiðenda	  

um	  að	  eftirlit	  og	  viðbætur	  séu	  framkvæmdar	  á	  sem	  skilvirkastan	  hátt	  (Charisis,	  2004,	  bls.	  

84-‐86).	   Skráningarkerfið	   tilgreinir	   alla	   mikilvæga	   eftirlitspunkta	   sem	   koma	   fyrir	   í	  

eftirlitinu,	  tegund	  áhættunnar	  sem	  stafar	  af	  þeim	  og	  vikmörk	  þeirra.	  Einnig	  eru	  skráð	  öll	  

frávik	   sem	   eiga	   sér	   stað	   í	   ferlinu,	   ásamt	   þeim	   viðbrögðum	   sem	   beitt	   er	   við	   að	   koma	  

ferlinu	  aftur	  á	  réttan	  kjöl	  (Matvælarannsóknir	  Íslands	  (Matís	  ohf.),	  án	  dags.).	  

 

2.4.4.7 Grundvallarregla	  7:	  Aðferðir	  til	  að	  sannprófa	  virkni	  kerfisins	  
skilgreindar	  

Þegar	  hér	  er	   komið	   við	   sögu	  er	  horft	   til	   allra	  þátta	  HACCP	  eftirlitskerfisins.	   Sannreyna	  

þarf	   hvort	   ferlar	   kerfisins	   þróist	   á	   réttan	  hátt	   til	   að	   viðhalda	  HACCP	  eftirlitskerfinu	  og	  

tryggja	   með	   því	   skilvirkni	   (Mortimore	   og	   Wallace,	   1998,	   bls.	   5-‐6).	   Virkt	   HACCP	  

eftirlitskerfi	   leiðir	   af	   sér	  minni	   þörf	   fyrir	   sýnatökur.	   Til	   þess	   að	   vara	   sem	   framleidd	   er	  

þróist	  í	  takt	  við	  vörur	  samkeppnisaðila,	  er	  mikilvægt	  að	  tryggja	  að	  reglulega	  séu	  gerðar	  

úttektir	   og	   endurmat	   á	   þáttum	   kerfisins.	   Ef	   einhverjar	   breytingar	   verða	   á	   ferlum	   eða	  

innihaldsefnum	   framleiðsluvörunnar,	   getur	   þurft	   að	   breyta	   verkferlum	   og	   jafnvel	  

endurraða	   þeim.	   Ný	   endurröðun	   getur	   valdið	   því	   að	   aftur	   verði	   að	   fylgja	  

grundvallarreglum	  1-‐5	  (Matvælarannsóknir	  Íslands	  (Matís	  ohf.),	  án	  dags.).	  

3 Hollustumerkingar	  

3.1 Almennt	  
Hollustumerkingar	  eiga	  það	  allar	  sameiginlegt	  að	  þær	  upplýsa	  neytendur	  um	  innihald	  og	  

hollustuhætti	   tiltekinnar	   vöru.	   Merkingarnar	   eru	   á	   umbúðum	   matvæla	   og	   eru	   oftast	  

staðsettar	   framan	  á	  umbúðum	  þeirra.	  Notkun	  á	  hollustumerkjum	  hefur	  færst	   í	  aukana	  

víðsvegar	   um	   heiminn.	   Svíar	   og	   Nýsjálendingar	   voru	   með	   þeim	   fyrstu	   til	   að	   þróa	   og	  

hanna	  hollustumerki.	  

 

3.2 Umferðarljósið	  (e.	  The	  Traffic	  Light)	  
Bretar	  hafa	  notast	  við	  hollustumerki	  sem	  ber	  heitið	  Umferðarljósið	  (e.	  The	  Traffic	  Light),	  

en	   merkið	   hefur	   lögun	   eins	   og	   umferðarljós.	   Merkið	   var	   tekið	   upp	   árið	   2006	   til	   að	  

auðvelda	  val	  neytenda	  á	  matvælum.	  Breskir	  neytendur	  virðast	  kunna	  vel	  við	  merkið	  og	  

nýta	  það	  við	  matarinnkaup.	  Umferðarljósið	  inniheldur	  þrjá	  liti,	  sem	  hver	  og	  einn	  gefur	  til	  

kynna	  upplýsingar	  sem	  neytendur	  verða	  að	  kunna	  að	  lesa	  úr	  til	  að	  geta	  nýtt	  sér	  merkið.	  

Rautt	   ljós	   gefur	   til	   kynna	   að	  matvæli	   innihaldi	  mikið	  magn	   af	   sykri,	   fitu,	  mettaðri	   fitu	  

og/eða	  salti.	  Gult	  ljós	  táknar	  meðal	  magn	  þessara	  efna,	  en	  grænt	  ljós	  gefur	  til	  kynna	  að	  

matvælin	   innihaldi	   lítið	   af	   ofangreindum	   efnum	   (Sacks,	   Rayner	   og	   Swinburn,	   2009).	  

Íslendingum	   leist	   ekki	   vel	   á	  umferðarljóss-‐merkið,	  því	  það	  gefur	  neikvæða	  merkingu	  á	  

sumar	   vörur.	   Það	   gefur	   auga	   leið	   að	   fáir,	   ef	   einhverjir	   framleiðendur,	   eru	   tilbúnir	   að	  

setja	  rautt	  ljós	  á	  sínar	  vörur,	  sem	  merki	  um	  að	  þær	  innihaldi	  heldur	  mikið	  af	  sykri,	  fitu,	  

mettaðri	  fitu	  eða	  salti	  (Matvælastofnun	  Íslands,	  2012).	  

 

Hollustumerkið	  „The	  Traffic	  Light“	  

3.3 „Pick	  the	  Tick“	  
Í	   Ástralíu	   og	   Nýja-‐Sjálandi	   eru	   nokkrar	   tegundir	   af	   hollustumerkjum	   í	   gangi.	   „Pick	   the	  

Tick“	  er	  hollustumerki	  sem	  Nýsjálendingar	  hófu	  að	  nota	  árið	  1991.	  Merkið	  var	  lítt	  þekkt	  

til	  að	  byrja	  með,	  en	  eftir	  árið	  2002,	  þegar	  reglur	  voru	  settar	  um	  það	  að	  innihaldslýsingar	  

yrðu	   að	   vera	   á	  matvælum	   í	  Ástralíu	   og	  Nýja-‐Sjálandi,	   jókst	   vitund	  neytenda	  mikið	  um	  

hollustumerki.	  Frá	  árunum	  1997	  til	  ársins	  2000	  höfðu	  neytendur	  meiri	  vitneskju	  um	  þær	  

hollustumerkingar	  sem	  notaðar	  voru,	  en	  aukning	  var	  um	  16%	  á	  einungis	  þremur	  árum.	  

Samkvæmt	  könnunum	  sem	  gerðar	  hafa	  verið	  í	  fyrrnefndum	  löndum,	  segjast	  90%	  þeirra	  

sem	  tóku	  þátt	  í	  könnununum	  lesa	  sér	  til	  um	  innihald	  matvælanna.	  Ástæður	  fyrir	  því	  að	  

fólk	   fór	  að	   lesa	  aftan	  á	  matvæli	  eru	  mismunandi.	  Helst	  ber	  þó	  að	  nefna	  að	  neytendur	  

vilja	  vita	  hvert	   innihald	  matvælanna	  er,	  hvort	  varan	  sé	  ný	  á	  matvælamarkaðnum	  eða	   í	  

fyrsta	  skipti	  sem	  hún	  er	  keypt,	  og	  það	  að	  neytendur	  vilja	  einungis	  kaupa	  ákveðna	  tegund	  

af	  matvælum.	  Þar	  sem	  margar	  hollustumerkingar	  eru	  í	  notkun	  í	  þessum	  löndum,	  getur	  

það	   valdið	   misskilningi	   hjá	   neytendum	   og	   ruglað	   þá.	   Þeir	   vita	   oft	   ekki	   fyrir	   hvað	  

merkingar	   standa	   og	   treysta	   ekki	   öllum	   merkingunum	   sem	   notaðar	   eru,	   þó	   svo	   að	  

kannanir	  sýni	  að	  þeim	  sé	  treystandi.	  Neytendur	  kunna	  í	  flestum	  tilfellum	  að	  lesa	  aftan	  á	  

matvæli,	  en	  þegar	  valið	  stendur	  á	  milli	  tveggja	  vara	  sem	  hafa	  svipað	  innihald,	  getur	  valið	  

oft	  orðið	  erfitt.	  Því	  er	  nauðsynlegt	  að	  auðvelda	  neytendum	  valið	  og	  merkja	  matvæli	  með	  

hollustumerkingum.	  

	  

Í	  Nýja-‐Sjálandi	   tóku	   fyrirtæki	  upp	  notkun	  á	  hollustumerkinu	  „Pick	   the	  Tick“,	  eins	  og	  

áður	   sagði.	   Til	   þess	   að	   geta	   notað	   hollustumerkið,	   þurftu	   framleiðendur	   að	   minnka	  

saltmagn	   í	   vörum	   sínum.	   Eftir	   aðeins	   eitt	   ár	   sáu	   framleiðendur	   matvælanna	   að	   þeir	  

höfðu	  sparað	  sér	  í	  kringum	  33	  tonn	  af	  salti	  með	  þessu	  (Mhurchu	  og	  Gorton,	  2007).	  

 

Hollustumerkið	  „Pick	  the	  Tick“	  

3.4 Hjartamerkið	  
Finnar	   hafa	   þróað	   sitt	   eigið	   hollustumerki	   sem	   kallast	   Hjartamerkið,	   og	   þeir	   ætla	   að	  

halda	   sig	   við	   það.	   Þeir	   byrjuðu	   að	  nota	  merkið	   í	   kringum	  árið	   2000.	   Það	   var	   samstarf	  

Hjartaverndar	  í	  Finnlandi	  og	  Samtök	  sykursjúkra	  sem	  komu	  merkinu	  á	  laggirnar.	  Um	  410	  

vörur	   hafa	   nú	   verið	   merktar	   í	   Finnlandi	   með	   hollustumerkinu	   (Norden,	   Opinbert	  

samstarf	  Norðurlandanna,	  án	  dags.).	  

 

Finnska	  Hjartamerkið	  

3.5 Skráargatið	  
Skráargatið	  er	  hollustumerki	  sem	  notað	  er	  til	  að	  auðkenna	  umbúðir	  matvæla	  og	  segir	  til	  

um	  hollustugildi	  þeirra.	  Merkið	  á	  að	   tryggja	  að	   tiltekin	  matvara	   sé	   sú	  hollasta	   í	   sínum	  

flokki	   og	   eiga	   neytendur	   að	   geta	   treyst	   því	   að	   svo	   sé.	   Með	   hollustumerkingum	   eru	  

neytendur	  hvattir	  til	  heilbrigðari	  lífsstíls.	  Skilyrðin	  sem	  vara	  þarf	  að	  uppfylla,	  til	  að	  notast	  

megi	  við	  hollustumerkið,	  er	  að	  hún	  innihaldi	  meira	  af	  heilu	  korni	  og	  trefjum	  og	  minna	  af	  

fitu,	   salti	   og	   sykri	   en	   aðrar	   sambærilegar	   vörur	   (Matvælastofnun	   Íslands,	   2012).	  

Skráargatið	   er	   annað	   hvort	   grænt	   eða	   svart	   á	   lit.	   Merkingin	   er	   valfrjáls,	   en	   hún	   er	  

einungis	  fyrir	  forpökkuð	  matvæli	  (Sóley	  Birgisdóttir,	  2008).	  

 

Hollustumerkið	  Skráargatið	  

3.5.1 Saga	  Skráargatsins	  á	  Norðurlöndunum	  

Skráargatið	  var	  upphaflega	  tekið	  upp	  árið	  1989	   í	  Svíþjóð.	  Meginmarkmið	  Skráargatsins	  

er	   að	   auðvelda	   neytendum	   að	   velja	   vörur	   sem	   eru	   hollar,	   með	   það	   að	   leiðarljósi	   að	  

leiðbeina	   almenningi	   í	   átt	   að	   heilbrigðari	   lífsstíl.	   Árið	   1991	   kom	   Nýja-‐Sjáland	   á	  

samskonar	   hollustumerki,	   sem	  ber	   heitið	   „Pick	   the	   Tick“,	   eins	   og	   áður	   kemur	   fram.	  Á	  

undanförnum	  árum	  hafa	  fleiri	  lönd	  fylgt	  fordæmi	  Svía	  og	  Nýsjálendinga	  og	  komið	  á	  eigin	  

hollustumerkingum	   (Siv	   Friðleifsdóttir,	   Þuríður	   Backman,	   Ragnheiður	   Ríkharðsdóttir	  

o.fl.,	  2011).	  

	  

Árið	  2007	  reyndu	  Danir	  að	  koma	  upp	  sínu	  eigin	  merkjakerfi.	  Tilgangur	  þess	  var	  ekki	  

aðeins	  sá	  að	  merkja	  matvælin,	  heldur	  einnig	  að	  benda	  fólki	  á	  að	  sneiða	  hjá	  eða	  borða	  í	  

litlu	   magni	   ákveðnar	   matvælategundir	   sem	   ekki	   þykja	   hollar	   og	   heilnæmar.	   Danski	  

matvælaiðnaðurinn	   og	   verslunarmenn	   tóku	   ekki	   vel	   í	   þessar	   nýju	  merkingar.	   Það	   var	  

ljóst	  að	  aukning	  á	  sölutölum	  myndi	  ekki	  líta	  dagsins	  ljós	  ef	  vara	  yrði	  merkt	  með	  merkinu	  

„Spis	  mest“,	  „Spis	  mindre“	  eða	  „Spis	  mindst“,	  sem	  gefur	  til	  kynna	  að	  fólk	  eigi	  að	  borða	  

minna	  magn	  af	  þessum	  vörum.	  Þegar	  í	  ljós	  kom	  að	  merkjakerfið	  virkaði	  ekki	  sem	  skyldi,	  

leituðu	   Danir	   til	   hinna	   Norðurlandaþjóðanna	   í	   von	   um	   samstarf	   um	   hönnun	   norræns	  

hollustumerkis	  (Matvælastofnun	  Íslands	  ,	  2012).	  

	  

Í	  Noregi	  var	  stefnumarkandi	  skýrsla	  samin,	  „Uppskrift	  fyrir	  heilbrigðara	  mataræði“	  (e.	  

Recipe	  for	  a	  healthier	  diet)	  af	  12	  ráðherrum	  og	  stefnan	  sett	  á	  að	  efla	  almenna	  lýðheilsu	  

Norðmanna.	  Skýrslan	  fjallaði	  meðal	  annars	  um	  upptöku	  hollustumerkis	  sem	  hvetja	  átti	  

til	   hollara	   mataræðis,	   og	   einnig	   hvernig	   jafna	   mætti	   félagslega	   mismunun	   varðandi	  

næringu.	  Áætlunin	  var	  sett	  fyrir	  árin	  2007	  til	  2011	  (Minister	  of	  Health	  and	  Care	  Services	  

in	   Norway,	   2007).	   Til	   þess	   að	   fylgja	   settri	   áætlun,	   var	   landlæknissambandi	   og	  

matvælastofnun	   Norðmanna	   fengið	   það	   verkefni	   að	   koma	   á	   fót	   hollustumerki	   fyrir	  

norskan	   matvælamarkað.	   Nokkrar	   hollustumerkingar	   voru	   prófaðar,	   en	   þær	   leiddu	  

flestar	   í	   ljós	   að	   neytendum,	   verslunarmönnum	   eða	  matvælaiðnaðinum	   líkaði	   ekki	   við	  

þær.	   Tvær	   hollustumerkingar	   komu	   þó	   til	   greina.	   Þær	   voru	   breska	  

Umferðarljósamerkingin	   (e.	  The	   traffic	   light)	  og	  Skráargatið	   fyrrnefnda.	  Að	   lokum	  varð	  

Skráargatið	   fyrir	   valinu,	   því	   matvælaiðnaðurinn	   sætti	   sig	   ekki	   við	   neikvæða	  merkingu	  

sem	   Umferðarljósamerkingin	   gat	   gefið	   til	   kynna.	   Umferðarljósamerkingin	   svipar	   til	  

dönsku	  hollustumerkingarinnar	  „Spis	  mest“,	  „Spis	  mindre“	  eða	  „Spis	  mindst“,	  þar	  sem	  

neytendum	  er	  bent	  á	  að	  sneiða	  hjá	  vörutegundum	  (Matvælastofnun	  Íslands,	  2012).	  

	  

Líkt	   og	   áður	   kemur	   fram,	   hafa	   Finnar	   þróað	   sitt	   eigið	   hollustumerki	   sem	   kallast	  

Hjartamerkið,	  og	  þeir	  ætla	  að	  halda	  sig	  við	  það.	  	  

	  

Á	   árunum	   2008	   til	   2009	   hófu	   Danir	   og	   Norðmenn	   samstarf	   við	   Svía	   um	   notkun	   á	  

Skráargatinu.	  Finnar	  og	  Íslendingar	  eru	  ekki	  meðlimir	  í	  þessu	  samstarfi,	  en	  þeim	  stendur	  

til	  boða	  að	  taka	  þátt	  og	  nota	  hollustumerkinguna.	  Neysluvenjur	  og	  innkaupamynstur	  eru	  

lík	  á	  Norðurlöndunum	  og	  því	  ekkert	  sem	  stendur	  í	  vegi	  fyrir	  sameiginlegum	  norrænum	  

merkingum	   á	   matvælum.	   Nýjar	   reglur	   voru	   samdar	   af	   stjórnvöldum	   Danmerkur,	  

Svíþjóðar	   og	   Noregs	   sem	   byggðar	   voru	   á	   upphaflegu	   reglunum	   sem	   Svíar	   settu	   sér	  

varðandi	   Skráargatið.	   Reglurnar	   innihalda	   ákvæði	   varðandi	   næringu	   og	  

hollustuskilgreiningar,	  sem	  þróaðar	  voru	  með	  tilliti	  til	  þarfa	  þessara	  þjóða.	  Úrbætur	  hafa	  

verið	   gerðar	   varðandi	   framleiðsluvöruflokka	   og	   skilgreind	   viðmið	   þegar	   horft	   er	   til	  

mismunandi	   sjónarmiða	   í	   löndunum.	   Stjórnvöld	   þessara	   þriggja	   landa	   hafa	   reynt	   að	  

fylgja	   „Norrænu	   næringarráðunum“	   um	   þetta	   (Siv	   Friðleifsdóttir,	   Þuríður	   Backman,	  

Ragnheiður	   Ríkharðsdóttir	   o.fl.,	   2011).	   „Norrænu	  næringarráðin“	   eru	   gefin	   út	   áttunda	  

hvert	   ár	   og	   voru	   síðast	   gefin	   út	   árið	   2004,	   en	   ráðin	   eiga	   að	   vera	   leiðbeinandi	   um	  

matarvenjur,	  betri	  heilsu	  og	   lífsgæði	   í	  viðkomandi	   löndum	  (Norden,	  Opinbert	  samstarf	  

Norðurlandanna,	  án	  dags.).	  

 

3.5.2 Markmið	  Skráargatsins	  

Eitt	   af	   aðalmarkmiðum	   Skráargatsins	   er	   að	   aðstoða	   neytendur	   við	   val	   á	   þeim	  

hollustumatvælum	   sem	   í	   boði	   eru	   hverju	   sinni	   á	   auðveldan	   og	   skjótan	   hátt.	   Með	  

merkingunni	  er	  því	  í	  raun	  verið	  að	  stuðla	  að	  bættri	  heilsu	  og	  vakningu	  meðal	  almennings	  

varðandi	  heilsusamlegra	  mataræði.	  Eins	  og	  áður	  hefur	  komið	  fram,	  byggir	  Skráargatið	  á	  

reglum	   sem	   Svíar	   höfðu	   sett	   áður,	   ásamt	   „Norrænum	   næringarráðunum“,	   sem	  

„Opinbert	   samstarf	   Norðurlandanna“	   gaf	   út	   árið	   2004.	   Ef	   neytendur	   skilja	   ekki	   þær	  

upplýsingar	  sem	  finna	  má	  um	  næringargildi	  á	  umbúðum	  matvæla,	  er	  Skráargatið	  mikil	  

einföldun	   fyrir	   þá	   einstaklinga	   sem	   langar	   til	   að	   hugsa	   um	   heilsuna	   og	   neyta	   þeirra	  

matvæla	  sem	  talin	  eru	  heilsusamlegust.	  Skráargatið	  getur	  leiðbeint	  þeim	  sem	  vilja	  nýta	  

sér	  það,	  óháð	  menntun	  eða	  félagslegri	  stöðu	  (Matvælastofnun	  Íslands,	  2012).	  

	  

Rannsóknir	  sem	  Cowburn	  og	  Stockley	  gerðu,	  sýna	  að	  það	  er	   fylgni	  milli	   félagslegrar	  

stöðu	   og	   umbúðalæsis	   neytenda.	   Hinn	   almenni	   neytandi	   vill	   því	   hafa	   merkingar	  

einfaldar.	   Litlum	   tíma	   er	   oftast	   varið	   í	   lestur	   á	   umbúðir	   matvæla.	   Áður	   fyrr	   þurftu	  

framleiðendur	  ekki	  að	  hafa	  eins	  nákvæmar	  merkingar	  og	  ætlast	  er	  til	  af	  þeim	  í	  dag.	  Ef	  

ætlunin	  er	  að	  vekja	  almenning	   til	   umhugsunar,	  þurfa	   innihaldslýsingar	  og	  merkingar	  á	  

umbúðum	   að	   vera	   skýrar	   og	   skilmerkilegar.	   Þeir	   neytendur	   sem	   lesa	   ekki	   aftan	   á	  

umbúðir	  matvæla,	   kunna	   það	   ekki	   eða	   bera	   það	   fyrir	   sig	   að	   leturstærð	   textans	   sé	   of	  

smár,	  textinn	  torræður,	  eða	  að	  þar	  sé	  of	  mikið	  af	  tölulegum	  upplýsingum.	  Þeir	  sem	  eiga	  

hvað	  erfiðast	  með	  að	  lesa	  úr	  upplýsingum	  á	  umbúðum	  er	  fólk	  á	  efri	  árum	  og	  fólk	  með	  

litla	  menntun	  eða	  lágar	  tekjur.	  Þá	  lesa	  menn	  sjaldnar	  upplýsingar	  á	  matvælaumbúðum	  

en	  konur	  (Cowburn	  &	  Stockley,	  2004).	  

	  

Annað	   mikilvægt	   markmið	   hollustumerkja	   er	   aukið	   framboð	   á	   hollum	   matvælum.	  

Hollustumerki	  eins	  og	  Skráargatið,	  hvetja	  til	  framleiðslu	  á	  matvælum	  sem	  innihalda	  betri	  

næringarefni	   en	   áður	   hefur	   þekkst.	   Bæta	   þarf	   hollustu	   matvæla	   sem	   nú	   þegar	   eru	  

fáanleg	  í	  matvöruverslunum,	  en	  einnig	  þarf	  að	  fjölga	  í	  flokki	  heilsusamlegra	  matvæla.	  Ef	  

ætlunin	   er	   að	   ná	   árangri	   með	   Skráargatinu,	   þurfa	   hagsmunaaðilar	   að	   sýna	   samstöðu	  

(Lýðheilsustöð,	  2011).	  

	  

Framleiðendur	   hafa	   nýtt	   sér	   það	   til	   hins	   ítrasta	   að	   vakning	   hefur	   orðið	   meðal	  

neytenda	   varðandi	   heilsusamlegar	   vörur.	   Þeir	   nýta	   sér	   hollustumerkingar	   við	  

markaðssetningu	  matvæla.	  Hvatning	   til	   framleiðenda	  um	  að	  nota	  hollustumerkingar	   á	  

framleiðslu	   sína,	   leiðir	   til	  heilsusamlegri	  matvæla	  og	  hefur	   jákvæð	  áhrif	  á	  mismunandi	  

hagsmunaaðila	   (Matvælastofnun	   Íslands,	   2012).	   Þegar	   Skráargatið	   verður	   kynnt	   fyrir	  

almenningi,	   þarf	   að	   hafa	   það	   í	   huga	   að	   merkið	   er	   ekki	   tekið	   upp	   til	   að	   sporna	   við	  

óhóflegu	  magni	  sem	  fólk	  lætur	  ofan	  í	  sig	  af	  matvælum,	  heldur	  einungis	  til	  að	  auka	  neyslu	  

á	  hollari	  matvælum	  (Sóley	  Birgisdóttir,	  2008).	  

3.5.3 Skilyrði	  Skráargatsins	  

Til	   að	   mega	   merkja	   matvæli	   með	   hollustumerkingunni	   Skráargatinu,	   verður	   vara	   að	  

innihalda	   tiltekið	  magn	   af	   sykri,	   fitu,	   salti	   og	   trefjum.	  Notkun	   Skráargatsins	   auðveldar	  

neytendum	  dagleg	  matarinnkaup	  og	   leiðbeinir	   þeim	  um	  hvaða	  matvæli	   eru	   hollari	   en	  

önnur	  innan	  sömu	  matvælategundar	  (Livsmedelsverket-‐	  National	  Food	  Agency,	  2007).	  	  

	  

Skráargatið	   er	   ekki	  ætlað	   börnum	   yngri	   en	   þriggja	   ára,	   því	   þau	   þurfa	  meiri	   fitu	   en	  

fullorðnir.	   Engin	   sérstök	   merking	   er	   þó	   um	   þetta	   á	   Skráargatsmerktum	   umbúðum	  

matvæla.	  Til	  að	  byrja	  með	  gilti	  merking	  Skráargatsins	  aðeins	  fyrir	  15	  matvælaflokka	  og	  

skilyrði	  voru	  eingöngu	  um	  trefjar	  og	  fitu.	  Með	  tímanum	  urðu	  flokkarnir	  fleiri,	  sem	  nú	  er	  

raunin	   (Sóley	   Birgisdóttir,	   2008).	   Árið	   2009,	   þegar	   samstarf	   hófst	   á	   milli	   Danmerkur,	  

Svíþjóðar	  og	  Noregs,	  fjölgaði	  matvælaflokkum	  í	  Skráargatinu,	  og	  einnig	  varð	  úr	  að	  taka	  

þurfti	  tillit	  til	  mismunandi	  neysluvenja	  sem	  ríkjandi	  voru	  í	  hverju	  landi.	  Þetta,	  ásamt	  því	  

að	   fjöldinn	   jókst	   sem	   nú	   notar	   Skráargatið,	   leiddi	   til	   breytinga	   á	   skilyrðum	   fyrir	  

Skráargatinu.	  Í	  dag	  eru	  um	  25	  flokkar	  matvæla	  sem	  geta	  notað	  Skráargatið.	  Hver	  flokkur	  

hefur	  sín	  skilyrði	  og	  þau	  geta	  verið	  allt	  frá	  einu	  og	  upp	  í	  nokkur.	  Ekki	  má	  merkja	  matvæli	  

sem	   innihalda	   sætuefni	   eða	   matvæli	   sem	   innihalda	   ný	   innihaldsefni	   með	  

sætueiginleikum.	   Einnig	   er	   óheimilt	   að	  merkja	   sælgæti,	   snakk	   og	   drykkjarvörur,	   hvort	  

sem	   þær	   eru	   sykraðar	   eða	   ekki.	   Sósur	   og	   majones	   falla	   ekki	   undir	   matvæli	   sem	   má	  

merkja	   með	   Skráargatinu,	   því	   þær	   eru	   taldar	   vera	   viðbótarfæði	   og	   teljast	   ekki	   til	  

heilsusamlegs	  mataræðis	  (Matvælastofnun	  Íslands,	  2012).	  Hollustumerkjum	  er	  komið	  á	  

til	  að	  sporna	  við	  þeirri	  óhóflegu	  neyslu	  á	  sykri	  sem	  sumstaðar	  er	  orðin	  alltof	  mikil.	  Offita	  

er	  sístækkandi	  vandamál	  sem	  því	  miður	  er	  oft	  litið	  framhjá,	  en	  offita	  er	  algengari	  meðal	  

karla	   en	   kvenna	   (Hólmfríður	   Þorgeirsdóttir,	   Hrund	   Valgeirsdóttir,	   Ingibjörg	  

Gunnarsdóttir,	  o.fl.,	  2012).	  

 

3.5.4 Árangur	  Skráargatsins	  

Skráargatið	  hefur	  verið	  til	  frá	  árinu	  1989,	  þegar	  það	  kom	  út	  í	  Svíþjóð.	  Nú	  eru	  þrjú	  lönd	  

sem	  nýta	  sér	  þessa	  hollustumerkingu.	  Kannanir	  hafa	  verið	  gerðar	  til	  að	  athuga	  árangur	  

merkisins.	  Framkvæmd	  var	  könnun	  á	  vegum	  danska	  fyrirtækisins	  YouGov	  Zapera	   til	  að	  

kanna	   vitund	   almennings	   á	  merkinu,	   og	   hvort	   neysla	   á	   vörum	  merktum	   Skráargatinu	  

hefði	   aukist	   umfram	   ómerktar	   vörur.	   Könnunin	   var	   lögð	   fyrir	   á	   netinu	   í	   löndunum	  

þremur	   sem	   nota	   merkinguna.	   Helstu	   niðurstöður	   voru	   þær	   að	   Danir	   leggja	   mesta	  

áherslu	   á	   að	   athuga	   upplýsingar	   um	   trefjar	   og	   heil	   korn	   í	   matvælum.	   Svíar	   skoða	  

aðallega	  aukaefni	  og	   sykur,	  en	  Norðmenn	  beina	  augum	  sínum	  að	   fitu-‐	  og	   sykurmagni.	  

Allir	   þátttakendur	   könnunarinnar	   vildu	   vita	   meira	   um	   Skráargatið	   og	   fá	   nánari	  

upplýsingar	   um	   það,	   ef	   þeir	   vissu	   ekki	   mikið	   um	   það	   nú	   þegar.	   Þegar	   skoðaðar	   eru	  

niðurstöður	   um	  vitund	  þessara	   þjóða	  um	  merkið,	   kemur	   fram	  að	   á	   einu	   ári,	   frá	   árinu	  

2008	   til	   ársins	   2009,	   varð	   töluverð	   aukning.	  Um	  12%	  þátttakenda	   könnunarinnar	   sem	  

komu	   frá	   Danmörku,	   þekktu	  merkið.	   Ári	   síðar	   var	   prósentutala	   þeirra	   sem	   þekktu	   til	  

merkisins,	  orðin	  um	  57%.	  Um	  72%	  Norðmanna	  höfðu	  vitneskju	  um	  merkið	  árið	  2008,	  en	  

ári	  síðar	  var	  talan	  komin	  upp	  í	  89%.	  Svíar	  hafa	  þekkt	  merkið	  í	  um	  20	  ár.	  Þar	  í	  landi	  höfðu	  

98%	  þátttakenda	  könnunarinnar	  vitneskju	  um	  merkið.	  Þegar	  Svíar	  voru	  spurðir	  við	  hvað	  

þeir	  tengdu	  Skráargatið,	  kom	  helst	  í	  huga	  þeirra	  heilsa,	  einföldun	  við	  val	  á	  matvörum	  og	  

umhverfi	  (Christiansen	  Krøyer	  og	  Jønsson,	  2010).	  	  

	  

Árangur	  verkefnisins	  má	  einnig	  meta	  út	  frá	  fjölgun	  vara	  merktum	  Skráargatinu.	  Aukin	  

eftirspurn	   eftir	   vörum,	   sem	   merktar	   eru	   með	   Skráargatinu,	   ýtir	   á	   eftir	  

matvælaframleiðendum	  að	  auka	  framboð	  sitt	  á	  heilsusamlegum	  vörum,	  og	  jafnvel	  koma	  

með	  nýjungar	  á	  matvælamarkaðinn.	  Fylgjast	  þarf	  vel	  með	  framleiðslu	  og	  sölu	  á	  vörum	  

sem	  bera	  merkið	  til	  þess	  að	  geta	  greint	  hvort	  vörur	  með	  hollustumerkingum	  seljist	  betur	  

en	  þær	  sem	  eru	  án	  þeirra	  (Matvælastofnun	  Íslands,	  2012).	  

	  

Skilyrði	   Skráargatsins	   hafa	   orðið	   strangari	   við	   upphaf	   samstarfs	   landanna	   þriggja.	   Í	  

Svíþjóð	   eru	  meira	   en	   2.500	   vörur	  merktar	  með	   Skráargatinu,	   en	   um	   500	   samanlagt	   í	  

Danmörku	  og	  Noregi.	  Í	  lok	  ársins	  2012	  þurfa	  vörur	  í	  Svíþjóð,	  sem	  tóku	  upp	  merkinguna	  

fyrir	   samstarfið,	   að	   endurskoða	   innihald	   salts,	   sykurs,	   fitu	   og	   svo	   framvegis,	   í	   sínum	  

matvælum.	  Þær	  vörur,	  sem	  þegar	  höfðu	  uppfyllt	  upphaflegu	  skilyrðin	  sem	  þá	  voru	  sett,	  

máttu	  nota	  merkinguna	  til	  lok	  ársins	  2012	  (Norden,	  Opinbert	  samstarf	  Norðurlandanna,	  

2010).	  Erfitt	  er	  að	  sýna	  fram	  á	  að	  merkið	  sjálft	  hafi	  jákvæð	  áhrif	  á	  heilsufar	  og	  lýðheilsu	  

landanna	  þriggja,	  en	  í	  rannsóknum	  hefur	  komið	  fram	  að	  aukning	  hefur	  orðið	  á	  framboði	  

á	   heilsusamlegum	   matvælum,	   sem	   ætti	   að	   leiða	   til	   betri	   heilsu	   almennings	  

(Matvælastofnun	   Íslands,	   2012).	  Meta	   þarf	   hversu	   vel	   framkvæmd	   verkefnisins	   fylgdi	  

áætlun,	  en	  eigindlegar	  aðferðir	  eru	  bestar	  við	  mat	  á	  eftirliti	  (Sóley	  Birgisdóttir,	  2008).	  

4 Ísland	  og	  hollustumerkingar	  

4.1 Hollustumerki,	  Skráargatið	  og	  Ísland	  
Í	   nóvember	   árið	   2008	   sendu	   Neytendasamtökin	   erindi	   vegna	   Skráargatsins	   til	  

sjávarútvegs-‐	  og	  landbúnaðarráðherra.	  Lítið	  sem	  ekkert	  gerðist	  í	  þessari	  umferð	  málsins,	  

en	  Neytendasamtökin	  ýttu	  á	  eftir	  kröfu	  sinni	  alls	  fjórum	  sinnum	  áður	  en	  hún	  var	  lögð	  til	  

hliðar,	   án	   þess	   þó	   að	   nokkuð	   hafi	   verið	   aðhafst	   í	  málinu.	  Matvælastofnun	   lagði	  mikla	  

áherslu	  á	  að	  skoða	  þyrfti	  hollustumerkið	  sem	  fyrst,	  því	  hagur	  landsmanna	  væri	  mikill	  af	  

notkun	  hollustumerkinga.	  Í	  febrúar	  árið	  2009	  boðaði	  Matvælastofnun	  til	  fundar	  þar	  sem	  

helstu	  fulltrúar	  neytenda	  og	  heilbrigðisyfirvalda,	  sem	  og	  Samtök	  verslunar	  og	  þjónustu,	  

voru	  boðuð	  á	   fundinn	   til	   að	   ræða	  um	  Skráargatið.	   Flest	  allir	  þátttakendur	  á	   fundinum	  

tóku	   vel	   í	   það	   að	   innleiða	   hollustumerkið	   Skráargatið.	   Ýmislegt	   var	   tekið	   fram	   til	  

stuðnings	  Skráargatinu,	  en	  helst	  ber	  þó	  að	  nefna	  að	   tekið	  var	   fram	  að	  merkið	  ætti	  að	  

stuðla	  að	  hollari	  matarinnkaupum	  landsmanna	  sem	  og	  aukningu	  á	  framboði	  og	  neyslu	  á	  

hollustuvörum.	   Verslunarmenn	   og	   matvælaiðnaðurinn	   voru	   þó	   mótfallnir	   merkinu	  

(Neytendasamtökin,	  2012).	  Þeir	  lögðu	  það	  aðallega	  fyrir	  sig	  að	  skilyrðin	  væru	  of	  ströng	  

miðað	  við	  aðstæður	  hér	  á	  landi,	  auk	  þess	  sem	  vöruflokkar	  á	  borð	  við	  sælgæti,	  snakk	  og	  

gos	  gætu	  ekki	  fengið	  merkingu	  á	  umbúðir	  sínar.	  Þeir	  töldu	  að	  slíkt	  skekkti	  samkeppni	  og	  

gæti	   vart	   talist	   jafnrétti.	   Hætta	   væri	   á	   að	   vörurnar	   fengju	   neikvæðan	   stimpil	   hjá	  

neytendum,	  sem	  síðan	  gæti	  dregið	  úr	  sölu	  varanna	  (Matvælastofnun	  Íslands,	  2012).	  

	  

Árið	   2011	   var	   lögð	   fram	   þingsályktunartillaga	   á	   Alþingi	   um	   upptöku	   norræna	  

hollustumerkisins,	   Skráargatsins.	   Í	   þingsályktunartillögunni	   komu	   fram	   helstu	  

upplýsingar	  um	  Skráargatið;	  meginmarkmið	  þess	  og	  helstu	   rök	   fyrir	  upptöku	  þess.	  Þar	  

kom	  fram	  að	  Neytendastofa	  hefði	  ítrekað	  reynt	  að	  fá	  stjórnvöld	  til	  að	  taka	  merkið	  upp,	  

en	   án	   árangurs.	   Einnig	   kom	   fram	   að	   árið	   2005	   hefði	   faghópur	   forsætisráðherra,	   sem	  

skipaður	  var	   fólki	   frá	  hinum	  ýmsu	  starfsstéttum	  þjóðfélagsins,	  skilað	  skýrslu	  um	  málið.	  

Megin	  inngrip	  skýrslunnar	  var	  að	  skoða	  allt	  það	  sem	  tengdist	  óhollu	  mataræði,	  offitu	  og	  

hreyfingarleysi	   Íslendinga.	   Skýrsla	   faghópsins	   leiddi	  það	   í	   ljós	  að	  einn	  af	  þeim	  þáttum,	  

sem	   gætu	   hjálpað	   til	   við	   að	   bæta	   lýðheilsu	   landsmanna,	   væri	   upptaka	   á	  

hollustumerkingum,	  og	  sérstaklega	  var	  bent	  á	  jákvæða	  reynslu	  Svía	  af	  Skráargatinu	  (Siv	  

Friðleifsdóttir,	   Þuríður	   Backman,	   Ragnheiður	   Ríkharðsdóttir	   o.fl.,	   2011).	   Meira	   verður	  

fjallað	   um	   faghóp	   þennan	   síðar	   í	   ritgerðinni.	  Málinu	   var	   vísað	   til	   atvinnuveganefndar.	  

Atvinnuveganefndin	   tók	   fram	   að	   „umsagnir	   á	   þingi	   [væru]	   jákvæðar	   og	  mæltu	  margir	  

umsagnaraðila	  með	  því	  að	  ályktunin	  yrði	  samþykkt“	  (Atvinnuveganefnd,	  2012).	  Nefndin	  

lét	   athuga	   hvað	   þyrfti	   að	   gera	   til	   að	   koma	   hollustumerkingu	   á,	   og	   tryggja	   að	  

sjávarútvegs-‐	   og	   landbúnaðarráðherra	   gæti	   hafið	   undirbúning	   sem	   tryggður	   væri	  með	  

nægilegum	   heimildum	   í	   lögum.	   Atvinnuveganefnd	   lagði	   fram	   frumvarp	   til	   að	   breyta	  

núverandi	   matvælalögum	   til	   að	   flýta	   fyrir	   framgangi	   málsins.	   Nefndin	   benti	   þó	   á	   að	  

breyta	   þyrfti	   skilyrðum	   merkisins	   til	   að	   höfða	   betur	   til	   neysluvenja	   Íslendinga	  

(Atvinnuveganefnd,	  2012).	  Þann	  16.	  febrúar	  2012	  var	  þingsályktunartillagan	  samþykkt	  á	  

Alþingi	   með	   einróma	   atkvæðagreiðslu,	   og	   því	   ekkert	   því	   til	   fyrirstöðu	   að	   hefja	  

undirbúningsvinnu	  fyrir	  upptöku	  Skráargatsins	  (Alþingi,	  2012).	  

 

4.1.1 Hollustumerki	  Latabæjar	  

Segja	   má	   að	   nú	   þegar	   sé	   komið	   ákveðið	   hollustumerki	   til	   Íslands.	   „Íslenska	  

næringarmódelið“	   er	   samvinnuverkefni	   Latabæjar,	   matvælaiðnaðarins,	   smásala	   og	  

Rannsóknarstofu	  í	  næringarfræðum	  (RÍN).	  Markmið	  samvinnu	  þessara	  aðila	  er	  að	  kynna	  

holl	   matvæli	   til	   að	   freista	   þess	   að	   auka	   áhuga	   íslenskra	   barna	   á	   hollustu	   og	   hollum	  

matvælum.	   Nú	   þegar	   eru	   margar	   vörur	   hollustuverkefnisins	   komnar	   á	   markaðinn.	  

Matvæli	   sem	   eru	   í	   Latabæjarumbúðum	   eru	   framleidd	   í	   hæfilegum	   skammtastærðum	  

sem	   ætlaðar	   eru	   fyrir	   markhópinn,	   börn	   frá	   aldrinum	   þriggja	   ára	   og	   upp	   úr.	  

Rannsóknarstofa	  í	  næringarfræði	  setur	  skilyrði	  um	  hollustugildi	  matvælanna	  í	  samvinnu	  

við	   Latabæ.	   Rannsókn	   var	   framkvæmd	   af	   þessum	   aðilum,	   þar	   sem	   börn	   á	   aldrinum	  

þriggja	   til	   fimm	   ára,	   voru	   beðin	   um	   að	   meta	   mat	   og	   drykk,	   sem	   annars	   vegar	   var	   í	  

Latabæjarumbúðum,	   og	   hins	   vegar	   í	   hefðbundnum	   umbúðum.	   Niðurstöður	   þessarar	  

könnunar	   leiddu	   það	   í	   ljós	   að	   börnum	   finnst	   hollur	   matur	   bragðbetri	   í	  

Latabæjarumbúðum	   (Ingibjörg	   Gunnarsdóttir,	   Tinna	   Eysteinsdóttir	   og	   Inga	   Þórsdóttir,	  

2008).	   Fyrsta	   bókin	   um	   Latabæ	   kom	   út	   árið	   1995,	   en	   hún	   er	   eftir	  Magnús	   Scheving.	  

Samkvæmt	   útgefanda	   varð	   fyrsta	   bókin	  metsölubók	   og	   þær	   bækur	   sem	   fylgdu	   á	   eftir	  

seldust	  einnig	  mjög	  vel.	  Komið	  hafa	  út	  þættir	  um	  Latabæ	  og	  einnig	  var	  sett	  á	  svið	  leikrit	  

sem	  byggt	  var	  á	  bókunum	  (Bókaútgáfan	  Æskan,	  án	  dags.).	  

	  

4.1.2 Mat	  íslenskra	  sérfræðinga	  á	  hollustumerkjum	  

Neytendasamtökin,	   sem	   voru	   hvað	   atkvæðamest	   í	   því	   að	   koma	   hollustumerkjum	   í	  

gagnið	  hér	  á	   landi,	   fagna	  því	  að	   loks	  hafi	   tekist	  að	   fá	  Alþingi	   til	  að	  samþykkja	  upptöku	  

Skráargatsins	   (Neytendasamtökin,	   2012).	   Fjölmargir	   aðilar	   hafa	   stutt	   upptöku	  

hollustumerkisins	   Skráargatsins,	   og	  má	   í	   því	   samhengi	   nefna	  Manneldisráð,	   talsmann	  

neytenda,	  Hjartavernd	  og	  Ingibjörgu	  Gunnarsdóttur,	  prófessor	  í	  Næringarfélagi	  Íslands,	  

svo	   nokkur	   dæmi	   séu	   nefnd	   (Neytendasamtökin,	   2012).	   Haft	   var	   eftir	   Halldóri	  

Ásgrímssyni,	  framkvæmdastjóra	  Norrænu	  ráðherranefndarinnar:	  „Ég	  sé	  góða	  möguleika	  

á	  að	  norrænt	  samstarf	  geti	  nýtt	  sér	  reglulegt	  og	  sameiginlegt	  mat	  og	  eftirfylgni,	  nú	  þegar	  

Skráargatsmerkið	  fagnar	  eins	  árs	  afmæli	  í	  þremur	  norrænum	  ríkjum“	  (Norden,	  Opinbert	  

samstarf	   Norðurlandanna,	   2010).	   Ekki	   voru	   þó	   allir	   á	   eitt	   sáttir	   um	   að	   upptaka	  

Skráargatsins	   hentaði	   íslenskum	   aðstæðum	   vel.	   Fulltrúum	   mjólkurframleiðenda	   og	  

fulltrúum	  drykkjarvöruframleiðenda	  fannst	  skilyrði	  Skráargatsins	  til	  að	  mynda	  of	  ströng.	  

Þá	  fannst	  þeim	   illa	  vegið	  að	  þeim	  matvælum	  sem	  innihalda	  meiri	  sykur	  en	  Skráargatið	  

leyfir.	  Mörg	  holl	  matvæli	  sem	  framleidd	  eru	  hérlendis	  geta	  ekki	  notað	  merkinguna,	  en	  

teljast	   þó	   til	   hollra	  matvæla.	   Þetta	   gæti	   ruglað	   neytendur	   og	   valdið	   því	   að	   þeir	   ættu	  

erfitt	  með	  að	  greina	  á	  milli	  þess	  sem	  er	  hollt	  og	  þess	  sem	  er	  óhollt	   (Sóley	  Birgisdóttir,	  

2008).	  Þó	  svo	  að	  forsvarsmenn	  hinna	  ýmsu	  samtaka	  séu	  ekki	  allir	  sammála	  um	  upptöku	  

Skráargatsins,	   eru	  þeir	  þó	  allir	   sammála	  því	   að	   kynning	  á	   Skráargatinu	   fyrir	  neytendur	  

verði	   að	   vera	   skýr	   og	   skilmerkileg	   til	   að	   skila	   sem	   mestum	   árangri	   (Matvælastofnun	  

Íslands,	  2012).	  

 

4.2 Helstu	  kostir	  og	  gallar	  hollustumerkinga	  
Helstu	  kostir	  þess	  að	  notast	  við	  hollustumerkingar,	  eru	  að	  þau	  auðvelda	  neytendum	  að	  

velja	  hollari	  matvörur	  án	  þess	  þó	  að	  það	  krefjist	  meiri	  tíma	  eða	  menntunar.	  Skráargatið	  

hentar	  vel	  fyrir	  einstaklinga	  sem	  hafa	  hug	  á	  að	  borða	  hollan	  mat,	  en	  sumir	  þeirra	  hafa	  

ekki	   þekkingu	   eða	   skilning	   til	   að	   lesa	   utan	   á	   umbúðir	  matvæla.	   Skráargatið	   er	   einn	   af	  

þeim	   liðum	   sem	   gætu	   bætt	   heilsu	   almennings,	   en	   það	   er	   eitt	   af	   meginmarkmiðum	  

íslenskra	  lýðheilsuyfirvalda.	  Góður	  árangur	  sem	  náðst	  hefur	  með	  Skráargatinu	  í	  Noregi,	  

Danmörku	   og	   Svíþjóð,	   ætti	   að	   vera	   mikil	   hvatning	   fyrir	   Íslendinga	   til	   að	   bæta	  

matvælamarkað	  hér	  á	  landi	  (Matvælastofnun	  Íslands,	  2012).	  	  

	  

Ef	   skilyrðin	   fyrir	   notkun	   Skráargatsins	   eru	   of	   ströng,	   er	   hætta	   á	   því	   að	   fáir	  

matvælaflokkar	  geti	  nýtt	  sér	  merkið	  hér	  á	  landi,	  sem	  aftur	  gæti	  leitt	  til	  lítillar	  notkunar	  á	  

merkinu.	  Íslendingar	  hafa	  svipaða	  kauphegðun	  og	  Norðurlandaþjóðirnar,	  þó	  munur	  sé	  á	  

áherslum	  landanna.	  Norðmenn	  leggja	  til	  dæmis	  helst	  áherslu	  á	  að	  athuga	  innihald	  vöru	  

með	  tilliti	  til	  sykurs	  og	  fitu.	  Danir	  beina	  augum	  sínum	  að	  trefjum	  og	  heilkornum,	  en	  Svíar	  

skoða	   innihald	   aukaefna	  og	   sykurs	   (Matvælastofnun	   Íslands,	   2012).	  Hollustumerki	   eru	  

almennt	   ekki	   hönnuð	  með	  það	   í	   huga	   að	   fyrirbyggja	   ofát.	   Skráargatið	   hefur	   því	   engin	  

skilyrði	   og	   ekkert	   að	   segja	   um	   skammtastærðir	   matvæla	   (Sóley	   Birgisdóttir,	   2008).	  

Einstaklingar,	  sem	  borða	  óhóflega	  mikið	  og	  velja	  vörur	  merktar	  með	  Skráargatinu,	  geta	  

talið	  sig	  vera	  að	  gera	  sjálfum	  sér	  gott	  með	  því	  að	  borða	  holl	  matvæli,	  en	  skammtastærð	  

og	   magn	   matvælanna	   getur	   valdið	   því	   að	   þyngd	   einstaklinganna	   stendur	   í	   stað	   eða	  

eykst.	  Þetta	  á	  ekki	  eingöngu	  við	  um	  einstaklinga	  í	  ofþyngd.	  Skammtastærðir	  hafa	  aukist	  

á	  undanförnum	  árum,	  sem	  veldur	  þyngdaraukningu	  ef	  orkuþörfin	  er	  minni	  en	  það	  magn	  

af	   mat	   sem	   við	   látum	   ofan	   í	   okkur	   (Lýðheilsustöð,	   2006).	   Einnig	   gæti	   merkið	   haft	  

neikvæð	  áhrif	  á	  einstaklinga	  með	  átröskunarsjúkdóma.	  Þeir	  einstaklingar	  sem	  eru	  veikir	  

fyrir,	  gætu	  þannig	  einblínt	  á	  að	  borða	  aðeins	   fæðu	  sem	  merkt	  er	  Skráargatinu.	  Neysla	  

einhæfðrar	   fæðu	   er	   ekki	   talin	   vera	   góð	   fyrir	   líkamann.	   Til	   þess	   að	   starfsemi	   líkamans	  

gangi	  eðlilega,	  þarf	  hann	  á	  fjölbreyttri	  og	  hollri	  fæðu	  að	  halda	  (Guðlaug	  Þorsteinsdóttir	  

og	   Áslaug	   Ólafsdóttir,	   2008).	   Að	   lokum	   þarf	   eftirlit	   að	   vera	   mjög	   gott,	   bæði	   við	  

innleiðingu	  Skráargatsins,	  sem	  og	  við	  almennt	  eftirlit.	  Til	  þess	  að	  traust	  neytenda	  haldist,	  

þarf	   að	   hafa	   eftirlit	  með	   því	   að	   skilyrðum	  merkisins	   sé	   fyllt	   (Matvælastofnun	   Íslands,	  

2012).	  

5 Undirbúningur,	  framkvæmd	  og	  eftirfylgni	  

5.1 Undanfari	  
Nú	   þegar	   Skráargatið	   hefur	   verið	   samþykkt	   hollustumerki	   á	   Íslandi,	   þarf	   að	   huga	   að	  

hinum	  ýmsu	  þáttum	  til	  að	  ávinningur	  af	  notkun	  á	  merkinu	  verði	  sem	  mestur.	  Mikilvægt	  

er	  að	  samvinna	  sé	  milli	  allra	  hagsmunaaðila.	  Íslendingar	  þurfa	  að	  setja	  saman	  þær	  óskir	  

og	   þarfir	   sem	   þeir	   vilja	   að	   séu	   hafðar	   til	   hliðsjónar	   þegar	   samstarf	   með	   hinum	  

Norðurlöndunum	   hefst.	   Taka	   þarf	   tillit	   til	   allra	   ábendinga	   sem	   neytendur	   og	  

framleiðendur	   benda	   á,	   svo	   ánægja	   verði	   með	   sett	   skilyrði	   Skráargatsins.	  

Matvælaflokkar	  geta	  verið	  endurskoðaðir	  og	  sniðnir	  betur	  að	  þörfum	  Íslendinga.	  Skoða	  

þarf	   lög	   og	   reglur	   sem	   gilda	   hérlendis	   og	   gera	   verður	   tilraun	   til	   að	   finna	   hinn	   gullna	  

meðalveg,	  ef	  þarfir	  skarast	  og	  ósamkomulag	  kemur	  upp.	  Annað	  atriði,	  sem	  er	  veigamikill	  

þáttur	   í	   því	   að	   koma	   á	   Skráargatinu,	   er	   að	   kynna	   það	   vel	   fyrir	   neytendum,	  

framleiðendum	   og	   öllum	   þeim	   sem	   láta	   sig	   lýðheilsu	   varða	   (Matvælastofnun	   Íslands,	  

2012).	   Í	   frumvarpi	  um	  breytingu	  á	   lögum	  um	  matvæli	  nr.	  93/1995,	   segir	  að	  kynning	  á	  

Skráargatinu	  geti	  kostað	  sitt,	  en	  kæmi	  margfalt	   til	  baka	  ef	  neytendur	  hafa	  vitneskju	  af	  

því	  og	  vita	  hvert	  markmið	  þess	  er.	  Ekki	  er	  nóg	  að	  halda	  kynningarfundi,	  heldur	  þarf	  að	  

auglýsa	  í	  útvarpi	  og	  sjónvarpi,	  skrifa	  um	  Skráargatið	  í	  dagblöðum	  og	  reyna	  að	  komast	  í	  

sem	   flesta	   fjölmiðla	   til	   að	   fjalla	   um	   merkið.	   Opinberar	   stofnanir	   eiga	   að	   byggja	   upp	  

skýrar	  og	  aðgengilegar	  vefsíður	  sem	  fjalla	  um	  allar	  hliðar	  sem	  viðkoma	  Skráargatinu,	  til	  

að	  þjóna	  neytendum	  og	   framleiðendum	  sem	  best	   (Frumvarp	   til	   breytinga	  á	   lögum	  nr.	  

93/1995).	  

 

5.1.1 Skilyrði	  og	  matvælaflokkar	  

Eins	   og	   tekið	   var	   fram	   hér	   að	   ofan,	   þarf	   að	   sníða	   skilyrði	   Skráargatsins	   að	   þörfum	  

Íslendinga.	  Fulltrúum	  Íslendinga	  hefur	  verið	  boðið	  að	  mæta	  á	  fundi	  með	  Norðmönnum,	  

Dönum	   og	   Svíum,	   til	   að	   fylgjast	   með	   nýjum	   hugmyndum	   sem	   komið	   hafa	   fram	   við	  

reglulega	   endurskoðun	   á	   Skráargatinu.	   Íslendingar	   hafa	   því	   ekki	   haft	   nein	   áhrif	   á	  

niðurstöður	  þessara	   funda	  hingað	   til,	  því	  merkið	  hafði	  ekki	   verið	   tekið	  upp	  hér.	  Nú	  er	  

komið	   að	   því	   að	   Íslendingar	   geta	   varpað	   fram	   sínum	   hugmyndum	   við	   nýjar	  

endurskoðanir	   á	   merkinu	   og	   skilyrðum	   þess	   (Matvælastofnun	   Íslands,	   2012).	   Samtök	  

atvinnulífsins	  (SA)	  og	  Samtök	  iðnaðarins	  (SI)	  sendu	  frá	  sér	  bréf	  til	  nefndarsviðs	  Alþingis	  

varðandi	   upptöku	   hollustumerkisins	   Skráargatsins.	   Í	   bréfinu	   kemur	   fram	   að	   afstaða	  

þessara	   samtaka	   sé	   neikvæð	   og	   telja	   þau	   að	   hollustumerkið	   hafi	   lítið	   að	   segja	   þegar	  

skoðaðar	  eru	  aðgerðir	  til	  að	  sporna	  við	  þeim	  lifnaðarháttum	  sem	  nú	  ríkja	  á	  Íslandi.	  Þau	  

benda	  þó	  réttilega	  á,	  að	  neytendur	  eigi	  að	  fá	  fullnægjandi	  innihaldslýsingar	  á	  matvælum.	  

Fáir	   matvælaflokkar	   geta	   nýtt	   sér	   merkinguna,	   og	   finnst	   þeim	   óréttlátt	   að	   sumir	  

matvælaflokkar	   eigi	   ekki	   kost	   á	   að	   nýta	   hana.	   Bökunarvörur,	   sælgæti	   og	   sykraðir	  

gosdrykkir	  uppfylla	   til	   dæmis	  ekki	  þau	   skilyrði	   sem	  sett	   voru	   fyrir	  merkinu	  og	  eiga	  því	  

ekki	  rétt	  á	  að	  nýta	  hollustumerkinguna	  (Pétur	  Reimarsson	  og	  Ragnheiður	  Héðinsdóttir,	  

2011).	  

	  

Neysluvenjur	  breytast	  með	  tímanum	  og	  því	  þarf	  að	  endurskoða	  reglulega	  skilyrði	  sem	  

og	  matvælaflokka,	   til	   að	   taka	  mið	   af	   breyttum	   aðstæðum.	   Ef	   eftirlit	   er	   ekki	   nægilega	  

skilvirkt,	  getur	  það	  leitt	  til	  þess	  að	  neytendur	  hætta	  að	  treysta	  á	  hollustumerkinguna.	  Nú	  

til	  dags	  er	  mun	  meira	  af	  matvælum	  seld	  tilbúin	  til	  neyslu	  -‐	  það	  eina	  sem	  þarf	  að	  gera	  er	  

að	  hita	  upp	  matvælin.	  Í	  Noregi	  er	  mikið	  borðað	  af	  frosnum	  pizzum,	  en	  það	  leiddi	  til	  þess	  

að	   frosnar	   pizzur	   teljast	   uppfylla	   þau	   skilyrði	   sem	   sett	   eru	   til	   að	   nota	   Skráargatið.	  

Pizzurnar	   þurfa	   þó	   að	   innihalda	   rétt	  magn	   af	   sykri,	   fitu,	   salti	   og	   þeim	   næringarefnum	  

sem	  ætlast	  er	  til	  að	  vörur	  merktar	  Skráargatinu	  uppfylli	  (Matvælastofnun	  Íslands,	  2012).	  

 

5.2 Hlutverkaskipting	  
Í	  Noregi	  komu	  margar	   stofnanir	  að	   innleiðingarferlinu	  á	  Skráargatinu.	  Kynningarstarfið	  

var	   í	   höndum	   Lýðheilsustöðvar	   Noregs,	   sem	   beitti	   sér	   einnig	   í	   markaðssetningu	  

merkisins.	  Matvælayfirvöld	  fylgja	  svo	  ferlinu	  eftir,	  en	  í	  því	  felst	  meðal	  annars	  eftirlit	  með	  

því	  að	  vörur,	  sem	  einungis	  uppfylla	  skilyrði	  til	  að	  bera	  merkið,	  noti	  það,	  en	  aðrar	  vörur	  

ekki.	  	  

	  

Í	  greinargerð	  sem	  Matvælastofnun	   Íslands	  gaf	  út	   í	   janúar	  árið	  2012,	  kemur	  fram	  að	  

hlutverk	   Landlæknisembættisins	   sé	   að	   efla	   lýðheilsu	   landsmanna	   með	   hinum	   ýmsu	  

aðgerðum	   og	   reyna	   að	   koma	   í	   veg	   fyrir	   að	   Íslendingar	   velji	   óhollustu	   fram	   yfir	   holl	  

matvæli.	  Því	  væri	  það	  ekki	  úr	  vegi	  að	  Landlæknisembættið	  sæi	  um	  að	  kynna	  Skráargatið	  

fyrir	   landsmönnum.	  Matvælastofnun	  mun	   hafa	   umsjón	  með	   setningu	   reglugerðar	   um	  

Skráargatið	   í	   samvinnu	   við	   heilbrigðiseftirlit	   sveitafélaganna.	   Eitt	   af	   meginhlutverkum	  

Matvælastofunar	   er	   að	   fylgjast	   með	   réttmætri	   notkun	   á	   merkinu;	   að	   matvæli	   sem	  

uppfylla	  ekki	  sett	  skilyrði	  hafi	  ekki	  merkið	  á	  umbúðum	  sínum	  (Matvælastofnun	  Íslands,	  

2012).	  

	  

5.3 Kostnaður	  við	  upptöku	  á	  Skráargatinu	  	  
Íslendingar	  þurfa	  ekki	  að	  borga	  krónu	  fyrir	  upptöku	  Skráargatsmerkingarinnar,	  utan	  þess	  

að	  sitja	  fundi	  og	  ákveða	  breytingar	  á	  skilyrðum	  og	  matvælaflokkum.	  Sá	  kostnaður,	  sem	  

fellur	  til	  við	  markaðssetningu	  Skráargatsins,	  fellur	  á	  íslensk	  stjórnvöld.	  Matvælastofnun	  

leggur	   áherslu	   á	   að	   „sérstöku	   fjármagni	   verði	   varið	   í	   kynningu	   á	   Skráargatinu“	  

(Matvælastofnun	  Íslands,	  2012).	  Kynning	  á	  því	  skiptir	  höfuðmáli	  varðandi	  framhaldið.	  Ef	  

neytendur	  vita	  ekki	  út	  á	  hvað	  merkingin	  gengur,	  er	  ekki	  talið	  líklegt	  að	  neytendur	  kaupi	  

vörur	  merktar	  Skráargatinu	  umfram	  aðrar	  vörur.	  Kynning	  á	  Skráargatinu	  getur	  verið	  mis	  

dýr	  milli	   landa,	  en	  Danir	  og	  Norðmenn	  eyddu	   í	  kringum	  241	  milljónum	  íslenskra	  króna	  

samtals,	   einungis	   í	   kynningu	   á	   merkinu.	   Svíar	   hafa	   ekki	   þurft	   að	   eyða	   jafn	   miklu,	   en	  

merkið	  er	  orðið	  rótgróið	  þar	  í	   landi.	  Íslendingar	  hafa	  reiknað	  út	  að	  áætlaður	  kostnaður	  

verði	   í	   kringum	   tólf	   til	   þrettán	  milljónir	   fyrir	   fimm	   vikna	   kynningu	   á	   Skráargatinu.	   Þá	  

verður	  kostnaður	  fyrir	  matvælaframleiðendur	  einhver,	  meðal	  annars	  vegna	  breytinga	  á	  

umbúðum.	  Hann	  telst	  þó	  varla	  stórmál,	  því	  á	  endanum	  kemur	  sá	  kostnaður	  væntanlega	  

margfalt	  til	  baka	  sem	  söluaukning	  á	  vörunni.	  Sú	  hefur	  verið	  raunin	  í	  þeim	  löndum	  sem	  

nú	  þegar	  nota	  Skráargatið,	  en	  allt	  að	  10%	  söluaukning	  hefur	  orðið	  á	  þeim	  vörum	  sem	  

bera	  merkinguna	  þar.	  Matvælaframleiðendur	  ættu	  því	  að	  leggja	  allt	  í	  sölurnar	  til	  að	  geta	  

tekið	  upp	  merkið	  og	  bætt	  sölutölur	  fyrirtækja	  sinna	  (Matvælastofnun	  Íslands,	  2012).	  

	  

5.4 Eftirlit	  
Ekkert	  sérstakt	  leyfi	  þarf	  til	  að	  nota	  Skráargatið.	  Til	  að	  mega	  nota	  það,	  þurfa	  matvæli	  þó	  

að	  uppfylla	  þau	  skilyrði	  sem	  sett	  hafa	  verið	  um	  Skráargatið,	  líkt	  og	  áður	  kemur	  fram.	  Eins	  

og	  áður	  segir,	  hefur	  Alþingi	  samþykkt	  þingsályktunartillögu	  sem	  Siv	  Friðleifsdóttir	   lagði	  

fram	   ásamt	   öðrum,	   varðandi	   innleiðingu	   á	   Skráargatinu.	   Komin	   er	   fram	   tillaga	   að	  

reglugerð,	  sem	  fjallar	  ítarlega	  um	  Skráargatið	  og	  þær	  reglur	  sem	  settar	  verða	  um	  notkun	  

merkisins	  hér	  á	   landi.	  Svo	  Skráargatið	  verði	  sem	  trúverðugast	   í	  augum	  landsmanna,	  er	  

nauðsynlegt	   að	  eftirlit	   sé	   í	   höndum	  opinberra	   aðila.	  Heilbrigðiseftirlit	   sveitarfélaganna	  

og	  Matvælastofnun	  fara	  með	  helsta	  eftirlit	  með	  því	  að	  skilyrði	  séu	  uppfyllt.	  Horft	  verður	  

til	  reglna	  sem	  gilda	  um	  Skráargatið	  í	  Noregi,	  Svíþjóð	  og	  Danmörku	  við	  ákvörðun	  reglna	  

hér	   á	   landi.	   Matvælastofnun	   mun	   hafa	   eftirlit	   með	   þeim	   matvælum	   sem	   nota	  

Skráargatið,	   því	   samkvæmt	   löggjöf	   Evrópusambandsins:	   „Skulu	   framleiðendur,	  

innflytjendur	   eða	   dreifingaraðilar	   tilkynna	   um	   markaðssetningu	   vöru	   sem	   bera	  

næringar-‐	  og/eða	  heilsufullyrðingar	  á	  umbúðum	  sínum“.	  Eftirlit	  þarf	  að	  vera	  framkvæmt	  

reglulega	  til	  að	  tryggja	  trúverðugleika	  merkisins	  (Matvælastofnun	  Íslands,	  2012).	  	  

	  

5.5 Notkun	  á	  hollustumerkinu	  Skráargatinu	  
Nú	  þegar	  hafa	  nokkrir	  íslenskir	  framleiðendur	  merkt	  vörur	  sínar	  með	  Skráargatinu,	  þrátt	  

fyrir	   að	   ekkert	   opinbert	   eftirlit	   sé	   komið	   með	   notkun	   þess.	   Íslenskir	  

morgunkornsframleiðendur,	   Mjólkursamsalan	   og	  Myllan	   eru	   dæmi	   um	   framleiðendur	  

sem	  hafa	  merkt	  vörur	  sínar	  með	  Skráargatinu.	  Áhugi	  framleiðenda	  á	  Skráargatinu	  hefur	  

aukist	  mikið	  að	  undanförnu	  (Rúv,	  2012).	  

	  

Mjólkursamsalan	   hefur	   sett	   Skráargatið	   á	   tvær	   vörur	   sem	   þeir	   framleiða.	   Annars	  

vegar	   á	   vöruna	   Jarðaberjaskyr.is,	   og	   hins	   vegar	   á	   vöruna	  Bláberjaskyr.is.	   Báðar	   þessar	  

vörur	   eru	   drykkjarvörur.	   Vörurnar	   uppfylla	   skilyrði	   Skráargatsins	   um	  mjólkurvörur,	   en	  

samkvæmt	  þeim	  má	  fita	  ekki	  vera	  meiri	  en	  0,7	  grömm	  í	  100	  grömmum,	  og	  einnig	  mega	  

ein-‐	   og	   tvísykrur	   ekki	   vera	  meira	   en	   9	   grömm	   í	   100	   grömmum	   (Mjólkursamsalan,	   án	  

dags.).	  Brauðgerðin	  Myllan	  er	  með	  að	  minnsta	   kosti	  þrjár	  brauðtegundir	   sem	  uppfylla	  

skilyrði	   til	   notkunar	   á	   Skráargatinu.	   Vörur	   Myllunnar	   sem	   geta	   tekið	   upp	  

Skráargatsmerkinguna	  eru	  Maltbrauð,	  Eyrarbrauð	  og	  Danskt	  rúgbrauð.	  Myllan	  hefur	  lagt	  

mikið	   í	  heilsustefnu	  fyrirtækisins,	  en	  megin	   inntak	  heilsustefnu	  Myllunnar	  er:	  „Að	  vera	  

brautryðjandi	  í	  þróun	  og	  framleiðslu	  á	  heilnæmum	  bökunarvörum“	  (Myllan,	  2011).	  Enn	  

sem	   komið	   er	   hefur	   ekki	   verið	   gerð	   nein	   úttekt	   á	   þessum	   vörum,	   það	   er	   hvort	   þær	  

uppfylli	  í	  raun	  skilyrði	  Skráargatsins.	  Fyrir	  liggur	  samþykkt	  þingsályktunartillögunnar	  um	  

upptöku	  Skráargatsins	  hér	  á	  landi,	  en	  enn	  á	  eftir	  að	  móta	  þær	  verklagsreglur	  sem	  munu	  

gilda	  um	  eftirlit	  Matvælastofnunar.	  

 

5.6 Vitund	  um	  hollustumerkið	  Skráargatið	  
Til	   þess	   að	   kanna	   vitund	   landsmanna	   um	   hollustumerkið	   Skráargatið,	   framkvæmdi	  

höfundur	  rafræna	  könnun	  á	  samskiptavefnum	  Facebook.	  Könnuninni	  var	  hægt	  að	  svara	  

frá	  11.	  apríl	  til	  og	  með	  28.	  apríl	  2012.	  Þátttakendur	  voru	  vinir	  og	  vandamenn	  höfundar.	  

Fjöldi	   þeirra	   sem	   svaraði	   spurningalistanum	   var	   263.	   Fjöldi	   kvenna	   sem	   svaraði	  

könnuninni	  var	  169,	  og	  karlar	  94.	  Aldurinn	  dreifðist	  mest	  á	  aldursbilinu	  15	  til	  30	  ára,	  eða	  

um	  77%	  þátttakenda.	  Megindlegar	   rannsóknarspurningar	  voru:	   „Hefur	  þú	   lesið	  þér	   til,	  

heyrt	  talað	  um,	  eða	  séð	  hollustumerkingar	  á	  íslenskum	  matvælum?“	  og	  „Munt	  þú	  nýta	  

þér	   hollustumerkinguna	   Skráargatið	   við	   matvælainnkaup?“.	   Helstu	   niðurstöður	  

rannsóknarinnar	  leiddu	  í	  ljós	  að	  76%	  þátttakenda	  höfðu	  lesið	  sér	  til,	  heyrt	  talað	  um	  eða	  

séð	   hollustumerkingar	   á	   íslenskum	   matvælum.	   Um	   70%	   þeirra	   sem	   höfðu	   svarað	  

spurningunni	   hér	   að	   framan	   játandi,	   töldu	   sig	   myndu	   nýta	   hollustumerkinguna	  

Skráargatið	  við	  matvælainnkaup.	  Könnunin	  var	  eins	  og	  fram	  hefur	  komið	  einungis	   lögð	  

fyrir	  vini	  og	  vandamenn	  höfundar,	  sem	  veldur	  því	  að	  niðurstöður	  er	  ekki	  hægt	  að	  álykta	  

að	   gildi	   fyrir	   landsmenn.	   Þó	   er	   forvitnilegt	   að	   sjá	   að	   „unga	   kynslóðin“,	   það	   er	   fólk	   á	  

aldrinum	  15	  til	  30	  ára,	  er	  meðvitað	  um	  hollt	  mataræði.	  	  

 

Mynd	  5.	  Niðurstöður	  úr	  könnun	  

6 Holdarfar	  Íslendinga	  

6.1 Offita	  	  
Offita	  er	  mæld	  með	  líkamsþyngdarstuðlinum	  BMI	  (e.	  Body	  Mass	  Index).	  Til	  þess	  að	  finna	  

út	  líkamsþyngdarstuðul	  hvers	  og	  eins,	  er	  þyngd	  viðkomandi	  deilt	  með	  hæð	  sem	  hafin	  er	  

í	   annað	   veldi.	   Viðmiðunarmörk	   fullorðinna	   eru	   ákveðin	   af	  

Alþjóðaheilbrigðismálastofnuninni,	   WHO	   (World	   Health	   Organization).	   Þeir	   sem	   hafa	  

líkamsþyngdarstuðul	   sem	   er	   hærri	   en	   30,	   teljast	   vera	   með	   offitu.	   Offita	   hefur	  

margvíslegar	  afleiðingar,	  en	  sem	  dæmi	  má	  nefna	  hafa	  einstaklingar	  með	  offitu	  helmingi	  

hærri	  dánartíðni	  en	  þeir	  sem	  eru	  í	  kjörþyngd.	  Lífsgæðin	  versna	  einnig	  þegar	  horft	  er	  til	  

heilsufars	   og	   félagslegra	   þátta.	   Þá	   fylgja	   offitu	   auknar	   líkur	   á	   hjartasjúkdómum	   og	  

ákveðnum	  tegundum	  af	  krabbameini	  (Ludvig	  Árni	  Guðmundsson,	  2004).	  

	  

Í	   dag	   er	   vaxandi	   aukning	   á	   offitu	   á	   Íslandi,	   bæði	   hjá	   fullorðnum	  og	   börnum.	  Offita	  

barna	  eykur	  líkur	  á	  því	  að	  líkamsþyngdarstuðullinn	  haldist	  eins	  þegar	  á	  fullorðinsárin	  er	  

komið.	  Rannsókn	   sem	  Hjartavernd	   stóð	   fyrir,	   sýndi	   fram	  á	  að	  meðal	   Íslendingur	  hefur	  

hækkað	   um	   tvo	   til	   þrjá	   sentímetra	   á	   árunum	   1962	   til	   2007.	   Þar	   kom	   einnig	   fram	   að	  

aukning	   á	   þyngd	   er	   um	   sex	   kíló	   hjá	   körlum	   en	   sjö	   kíló	   hjá	   konum.	   Ef	   ekkert	   verður	  

aðhafst	   í	  þessum	  málum,	  er	  mikil	  hætta	  á	  því	  að	  offitufaraldur	   líti	  dagsins	   ljós	   í	  náinni	  

framtíð.	   Það	   leiðir	   af	   sér	   aukinn	   kostnað	   fyrir	   heilbrigðiskerfið	   (Brynhildur	   Briem	   og	  

Hólmfríður	  Þorgeirsdóttir,	  2008).	  

 

6.1.1 Helsta	  ástæða	  offitu	  

Nútíma	   lifnaðarhættir	  krefjast	  minni	  orku	  en	  áður,	   sem	  enn	  á	  eftir	  að	   laga	  orkuneyslu	  

flestra	   Íslendinga	   að.	   Hreyfing	   er	   einn	   af	   lykilþáttum	   þess	   að	   jafnvægi	   komist	   á	   milli	  

neyslu	  matvæla	   og	   orkunotkunar.	  Margt	   í	   þjóðfélaginu	   hefur	   ýtt	   undir	  meiri	   neyslu	   á	  

óhollum	  matvælum,	   og	   til	   að	   sporna	   við	   þeirri	   þróun	   þarf	   að	   bregðast	   við	   aðstæðum	  

sem	  fyrst.	  Svokallaðir	  nammibarir	  veita	  mikinn	  afslátt	  um	  helgar,	  sem	  ýtir	  undir	  kaup	  á	  

óhóflegu	   magni	   af	   sælgæti.	   Þá	   er	   mikið	   framboð	   á	   gosdrykkjum	   hér	   á	   landi,	   en	  

„Íslendingar	   drekka	   um	   150	   lítra	   af	   gosdrykkjum	   á	   mann	   á	   ári“	   (Elva	   Gísladóttir	   og	  

Hólmfríður	  Þorgeirsdóttir,	  2011).	  

6.1.2 Kostnaður	  við	  offituaðgerðir	  

Kostnaður	   sem	   fellur	   á	   ríkið	   við	   framkvæmd	   einnar	   offituaðgerðar	   er	   í	   kringum	   eina	  

milljón	  króna,	  fyrir	  utan	  endurhæfingu.	  Eftir	  slíka	  aðgerð	  getur	  fólk	  verið	  frá	  vinnu	  í	  allt	  

að	  tíu	  vikur	  (Þorgrímur	  Þráinsson,	  Anna	  Elísabet	  Ólafsdóttir,	  Árni	  Einarsson	  o.fl.,	  2006).	  Í	  

nóvember	   á	   síðasta	   ári	   voru	  um	  350	  manns	   á	   biðlista	   til	   að	   komast	   í	   offitumeðferð	   á	  

Reykjalundi,	  en	  hátt	   í	  270	  beiðnir	  berast	  á	  ári	  um	  að	  komast	  í	  meðferð	  þangað.	  Lúðvík	  

Guðmundsson,	   yfirlæknir,	   telur	   að	   beiðnunum	   fari	   fjölgandi	  milli	   ára.	   Þeir	   aðilar	   sem	  

koma	   til	  meðferðar	  eru	  mikið	   yfir	   kjörþyngd,	  og	   til	   eru	  dæmi	  um	  að	  einstaklingar	   séu	  

með	   allt	   að	   þrefalt	   hærri	   þyngd	   en	   ætluð	   kjörþyngd	   þeirra	   er.	   Þeir	   aðilar	   sem	   fara	   í	  

aðgerðina	  missa	  allt	  að	  80%	  af	  yfirþyngdinni,	  sem	  telst	  vera	  mjög	  góður	  árangur.	  Ef	  þær	  

aðgerðir	  sem	  framkvæmdar	  eru	  hér	  á	  landi	  eru	  miðaðar	  við	  aðgerðir	  í	  nágrannalöndum,	  

kemur	   fram	   að	   mestur	   árangur	   næst	   með	   íslenskum	   aðgerðum	   (Lillý	   Valgerður	  

Pétursdóttir,	  2011).	  

 

6.1.3 Hvað	  er	  til	  ráða	  	  

Offita	  er	  samfélagslegur	  vandi	  sem	  þarf	  að	  leysa	  með	  tilkomu	  margra	  stofnana	  og	  aðila.	  

Stjórnvöld,	  skólar	  og	  Samtök	  verslunarinnar	  þurfa	  að	  vinna	  saman	  til	  þess	  að	  komast	  að	  

rót	  vandans.	  Engin	  ein	  aðgerð	  eða	  leið	  mun	  leysa	  þennan	  vanda	  sem	  kominn	  er	  upp,	  en	  

með	   tíð	  og	   tíma	  mun	  ávinningur	  nást.	   Freistingar	   eru	   alls	   staðar	   á	   vegi	   barna	   sem	  og	  

fullorðinna.	  Eftir	  erfiða	  æfingu	  getur	  verið	   freistandi	  að	  kaupa	  sælgæti	  og	  gos,	   sem	  er	  

fáanlegt	   í	   sjoppu	   sem	  staðsett	  er	  beint	   við	  hliðina	  á	   íþróttahúsinu.	  Með	   forvörnum	  er	  

hægt	  að	  sporna	  við	  offitu	  og	  reyna	  að	  opna	  augu	  landsmanna	  við	  vandanum	  sem	  upp	  er	  

kominn.	  Upptaka	  samnorræna	  hollustumerkisins	  Skráargatsins,	  leiðir	  til	  hollari	  innkaupa	  

heimila	   landsins,	   en	   markmið	   þess,	   eins	   og	   fram	   hefur	   komið,	   er	   að	   auðvelda	  

neytendum	  að	  velja	  hollustu	  matvælin	   sem	   í	  boði	  eru	  hverju	   sinni.	  Neytendur	  eiga	  að	  

geta	   treyst	   því	   að	   merkingin	   leiði	   þá	   á	   hollasta	   valkostinn,	   sem	   flýtir	   og	   auðveldar	  

matarinnkaup	  til	  muna.	  Einnig	  er	  hægt	  að	   fara	  þá	   leið	  að	  auka	  skatta	  og	  gjöld	  á	  vörur	  

sem	   innihalda	   mikið	   sykurmagn	   (Elva	   Gísladóttir	   og	   Hólmfríður	   Þorgeirsdóttir,	   2011).	  

Reynslan	   sýnir	   að	   megrun	   er	   ekki	   nægilega	   áhrifamikið	   verkfæri	   til	   að	   vinna	   á	  

offituvandanum.	  Hvetja	  þarf	  til	  meiri	  hreyfingar	  og	  einnig	  þarf	  að	  fá	  börn	  til	  að	  minnka	  

tölvunotkun	   og	   auka	   útiveru	   (Brynhildur	   Briem	   og	   Hólmfríður	   Þorgeirsdóttir,	   2008).	  

Draga	   þarf	   úr	   auglýsingum	   á	   óhollum	   vörum	   sem	  beint	   er	   að	   börnum.	   Einnig	   þarf	   að	  

auðvelda	   val	   á	   matvælum,	   og	   skapa	   aðstæður	   sem	   hvetja	   til	   aukinnar	   hreyfingar	  

(Heilbrigðis-‐	   og	   tryggingarmálaráðuneytið,	   2007).	   Á	   undanförum	   árum	   hafa	  

skammtastærðir	   matvæla	   stækkað,	   sem	   leiðir	   til	   meiri	   neyslu	   á	   mat	   en	   þörf	   er	   á	  

(Lýðheilsustöð,	  2006).	  	  

 

6.1.4 Helstu	  aðgerðir	  sem	  hrint	  hefur	  verið	  í	  framkvæmd	  

Eins	   og	   áður	   hefur	   verið	   fjallað	  um,	   samþykkti	   Alþingi	   þingsályktun	  þann	  11.	  maí	   árið	  

2005	  um	  aðgerð	  til	  að	  undirbúa	  áætlun	  um	  samræmdar	  aðgerðir	  til	  að	  bæta	  heilbrigði	  

þjóðarinnar	  með	  hollara	  mataræði	  og	  aukinni	  hreyfingu.	  Forsætisráðuneytið	  setti	  saman	  

hóp	  manna,	  sem	  samanstóð	  af	  fólki	  úr	  hinum	  ýmsu	  starfsstéttum.	  Formaður	  hópsins	  var	  

Þorgrímur	   Þráinsson,	   rithöfundur.	   Faghópurinn	   skilaði	   skýrslu	   til	   Alþingis	   þann	   11.	  

september	  2006.	  Skýrslan	  bar	  heitið	  „Léttara	  Líf“,	  og	  innihald	  hennar	  voru	  tillögur	  til	  að	  

efla	   lýðheilsu	   landsmanna	   með	   aukinni	   hreyfingu	   og	   breyttu	   mataræði	   (Þorgrímur	  

Þráinsson,	  Anna	  Elísabet	  Ólafsdóttir,	  Árni	  Einarsson	  o.fl.,	  2006).	  

	  

Samkvæmt	   skýrslu	  Alþjóðaheilbrigðismálastofnunarinnar	   (WHO),	   er	   besta	   forvörnin	  

að	   draga	   úr	   þeim	   þáttum	   sem	   eru	   í	   daglegu	   umhverfi	   manna,	   sem	   stuðla	   að	  

þyngdaraukningu.	  Máltakið	  sjaldan	  fellur	  eplið	  langt	  frá	  eikinni,	  ber	  að	  hafa	  í	  huga	  þegar	  

holdarfar	  barna	  er	   skoðað.	  Börn	  hafa	   lítið	  um	  það	  að	   segja	  hvað	  þau	   láta	  ofan	   í	   sig	   á	  

meðan	   þau	   eru	  mjög	   ung.	   Þau	   borða	   það	   sem	   fyrir	   þeim	   er	   haft,	   ef	   svo	  má	   að	   orði	  

komast.	  Ef	   foreldrar	  borða	  mikið	  af	  óhollri	   fæðu,	  er	  mjög	  ólíklegt	  að	  barnið	  taki	  upp	  á	  

því	  af	  sjálfsdáðum	  að	  borða	  holla	  fæðu.	  Þá	  hafa	  ekki	  öll	  börn	  val	  um	  það	  hvort	  þau	  fái	  að	  

stunda	   íþróttir	   eða	   tómstundir,	   en	   það	   er	   í	   höndum	   foreldra	   að	   ákveða.	   Í	   stað	  

íþróttaiðkunar	  verður	  tölvan	  og	  sjónvarpsgláp	  ofan	  á.	  Allir	  þegnar	  þjóðfélagsins	  þurfa	  að	  

vera	  með	   í	  átakinu	  um	  aukna	  hreyfingu	  og	  hollara	  mataræði.	  Mikilvægt	  er	  að	  börn	  fái	  

góða	  næringu	  og	  þá	  sérstaklega	  á	  yngri	  árum,	  þar	  sem	  þessi	  ár	  móta	  einstaklinginn.	  Því	  

hollari	  fæða,	  því	  betri	  næringarefni	  sem	  líkami	  barna	  getur	  unnið	  úr,	  vaxið	  og	  þroskast	  á	  

eðlilegan	   hátt.	   Aðilar	   faghópsins	   sem	   forsætisráðuneytið	   setti	   saman	   árið	   2005,	   tóku	  

fram	   að	   skólar,	   leikskólar	   og	   foreldrar	   hafi	   mikið	   um	   framgang	   mála	   að	   segja,	   hvað	  

varðar	  of	  feit	  börn.	  Auðveldara	  er	  að	  grípa	  til	  aðgerða	  á	  meðan	  barnið	  er	  ungt,	  er	  það	  

verður	   erfiðara	   þegar	   komið	   er	   á	   unglingsárin,	   því	   þá	   er	   um	   að	   ræða	   næstum	  

fullmótaðan	   einstakling.	   Stjórnvöld	   þurfa	   að	   stuðla	   að	   aukinni	   hreyfinu	   landsmanna,	  

bæta	  matvælagæði	  og	  auka	  aðgengi	  að	  hollum	  mat.	  

	  

Engin	   ein	   leið	   er	   réttust	   í	   baráttunni	   um	   að	   bæta	   lýðheilsu	   og	   auka	   hreyfingu	  

landsmanna.	   Með	   því	   að	   auðvelda	   val	   á	   matvælum	   og	   auka	   gæði	   í	   nærumhverfi	  

landsmanna,	   til	   dæmis	   með	   því	   að	   leggja	   góða	   göngustíga	   og	   hjólastíga,	   er	   hægt	   að	  

minnka	  líkur	  á	  því	  að	  offita	   landsmanna	  haldi	  áfram	  á	  þeirri	  braut	  sem	  í	  stefnir.	  Helstu	  

tillögur	   faghóps	   forsætisráðuneytis	   til	   að	   auka	   lífsgæði	   Íslendinga,	   voru	   til	   dæmis	   að	  

bjóða	   eingöngu	   upp	   á	   hollan	   og	   næringarríkan	   mat	   í	   leikskólum	   og	   grunnskólum	  

landsins,	   kanna	   hvort	   auglýsingar	   á	   óhollum	  matvælum	   sem	   beint	   er	   að	   börnum	   geti	  

verið	  takmörkuð,	  auk	  þess	  sem	  mikil	  áhersla	  var	  lögð	  á	  að	  matvæli	  væru	  með	  skýrar	  og	  

greinagóðar	  merkingar	  á	  umbúðum	  sínum.	  Í	  þessu	  samhengi	  var	  meðal	  annars	  rætt	  um	  

upptöku	  Skráargatsins,	  sem	  gæti	  verið	  einn	  af	  þeim	  þáttum	  sem	  gætu	  leitt	  til	  aukinnar	  

neyslu	   á	   hollum	   matvælum	   (Þorgrímur	   Þráinsson,	   Anna	   Elísabet	   Ólafsdóttir,	   Árni	  

Einarsson	  o.fl.,	  2006).	  

 

6.2 Mataræði	  Íslendinga	  2010	  til	  2011	  
Könnun	   sem	  bar	   ofangreint	   heiti	   var	   gerð	   af	  Matvælastofnun,	   Embætti	   landlæknis	   og	  

Rannsóknastofu	   í	   næringarfræði.	   Niðurstöður	   könnunarinnar	   voru	   bornar	   saman	   við	  

hliðstæða	  rannsókn	  sem	  framkvæmd	  var	  árið	  2002.	  Helstu	  niðurstöðurnar	  voru	  þær	  að	  

neysluvenjur	   Íslendinga	   eru	   að	   færast	   í	   rétta	   átt	   að	   ráðleggingum	   sem	  gefnar	   voru	  út	  

árið	  2002.	  Íslendingar	  hafa	  aukið	  neyslu	  sína	  á	  grænmeti	  og	  ávöxtum.	  Mjólkurafurða	  er	  

neytt	  í	  minna	  magni,	  en	  þó	  ná	  allir	  aldurshópar	  ráðlögðum	  dagskammti,	  fyrir	  utan	  elsta	  

hóp	  kvennanna	  sem	  tók	  þátt	  (61	  til	  80	  ára).	  Neysla	  sykraðra	  gosdrykkja	  hefur	  minnkað,	  

en	  þess	  í	  stað	  hefur	  orðið	  aukning	  á	  neyslu	  á	  sykurlausum	  gosdrykkjum	  frá	  fyrri	  könnun.	  

Transfitusýrur	   hafa	   minnkað	   mikið	   í	   venjulegum	   matarvenjum	   landsmanna.	  

Markmiðum,	   sem	   sett	   voru	   árið	   2002	   varðandi	   transfitusýrur,	   hefur	   verið	   náð.	  

Stjórnvöld	  geta	  nýtt	  sér	  niðurstöður	  þessarar	  könnunar	  til	  að	  efla	  lýðheilsu	  landsmanna	  

með	   forvörnum	   og	   aukið	   vitund	   landsmanna	   á	   nauðsyn	   þess	   að	   borða	   holla	   og	  

næringarríka	   fæðu	   (Hólmfríður	   Þorgeirsdóttir,	   Hrund	   Valgeirsdóttir,	   Ingibjörg	  

Gunnarsdóttir,	  o.fl.,	  2012).	  

7 	  Niðurstöður	  

Í	  þessari	  ritgerð	  leitaðist	  ég	  við	  að	  fjalla	  um	  hollustumerkingar,	  en	  ég	  studdist	  að	  miklu	  

leyti	   við	   upplýsingar	   frá	   Matvælastofnun	   og	   fræðiskrif	   um	   viðfangsefnið	   við	   vinnslu	  

ritgerðarinnar.	  Meginmarkmið	  hennar	  var	  að	  gera	  viðfangsefninu	  góð	  skil	  og	  skoða	  þá	  

þætti	   er	   hana	   varða,	   en	   lagt	   var	   upp	   með	   að	   beina	   sjónum	   sérstaklega	   að	  

hollustumerkinu	  Skráargatinu,	  og	  meta	  kosti	  þess	  og	  galla	  að	  taka	  merkið	  upp.	  Til	  þess	  

að	  ná	  fyrrgreindu	  markmiði,	  þótti	  mér	  nauðsynlegt	  að	  fjalla	  almennt	  um	  hugtök	  og	  þætti	  

er	  máli	  skipta	  við	  skýringu	  á	  viðfangsefninu.	  Meðal	  þess	  sem	  ég	  leitaðist	  við	  að	  fjalla	  um	  

var	  skilvirkt	  eftirlit	  og	  aðrar	  tegundir	  hollustumerkinga.	  

	  

Í	   ritgerðinni	   reyndi	   ég	   eftir	   fremsta	   megni	   að	   fjalla	   vel	   og	   ítarlega	   um	  

hollustumerkingar,	   og	   þá	   sérstaklega	   Skráargatið,	   og	   gera	   þeim	   góð	   skil,	  með	   það	   að	  

leiðarljósi	   að	   skilja	  markmið	  og	   tilgang	  með	   slíkum	  merkingum,	  og	   koma	  því	   til	   skila	   í	  

ritgerðinni.	  Því	  fjallaði	  ég	  meðal	  annars	  almennt	  um	  hollustumerkingar,	  auk	  þess	  sem	  ég	  

fjallaði	  um	  sögu	  Skráargatsins	  á	  Norðurlöndunum,	  markmið	  þess,	  skilyrði	  og	  árangur.	  	  

	  

Ég	  benti	  á	  að	  kannanir	  hafa	  verið	  gerðar	   til	  að	  meta	  árangur	  Skráargatsins	  þar	  sem	  

það	   er	   við	   lýði,	   og	   gefa	   þær	   til	   kynna	   að	   vitund	   almennings	   í	   viðkomandi	   löndum	   sé	  

mikil,	  auk	  þess	  sem	  mikill	  áhugi	  er	  hjá	  þátttakendum	  að	  vita	  meira	  um	  merkið.	  Þá	  benti	  

ég	  á	  að	  árangur	  verkefnisins	  megi	  einnig	  meta	  út	  frá	  fjölgun	  vara	  merktum	  Skráargatinu,	  

en	  erfitt	  er	  að	  sýna	   fram	  á	  að	  merkið	   sjálft	  hafi	   jákvæð	  áhrif	  á	  heilsufar	  og	   lýðheilsu	   í	  

löndunum.	   Í	   rannsóknum	   hefur	   þó	   komið	   fram	   að	   aukning	   hefur	   orðið	   á	   framboði	   á	  

heilsusamlegum	  matvælum,	  en	  það	  ætti	  að	  leiða	  til	  betri	  heilsu	  almennings.	  

8 Lokaorð	  

Ég	   tel	   að	   stjórnvöld	   eigi	   að	   nýta	   sér	   reynslu	   nágranna	   okkar	   í	   Noregi,	   Danmörku	   og	  

Svíþjóð,	   og	   læra	   af	   henni.	   Notkun	   Skráargatsins	   mun	   að	   mínu	   mati	   efla	   lýðheilsu	  

landsmanna	  og	  stuðla	  að	  bættri	  heilsu	  þeirra.	  Enn	  sem	  komið	  er,	  er	  upptaka	  merkisins	  á	  

byrjunarstigi	  og	  því	  margt	  sem	  þarf	  að	  huga	  að	  varðandi	  skilyrði	  og	  eftirlit	  hér	  á	  landi.	  

	  

Eftirlit	  er	  meginþáttur	  þess	  að	  merkið	  nái	  fótfestu	  hér	  á	  landi.	  Það	  þarf	  að	  vera	  bæði	  

markvisst	   og	   skilvirkt	   svo	   framleiðendur	   misnoti	   ekki	   merkið.	   Því	   er	   nauðsynlegt	   að	  

stjórnvöld	  og	  matvælaiðnaðurinn	  komi	  sér	  saman	  um	  ákveðið	  kerfi	  sem	  sker	  úr	  um	  það	  

hvort	  vörur	  merktar	  með	  Skráargatinu	  uppfylli	  kröfur	  sem	  eru	  gerðar	  til	  slíkra	  vara.	  Því	  

væri	   best	   fyrir	   komið	   í	   sérstakri	   deild	   innan	   Matvælastofnunar,	   sem	   sér	   alfarið	   um	  

erftirlit	   með	   matvælum	   sem	   verða	   merkt	   með	   Skráargatinu,	   það	   er	   að	   fylgjast	   með	  

innihaldi,	  magni	  sykurs,	  salts,	  fitu	  og	  annarra	  efna	  sem	  Skráargatið	  mælir	  til	  um,	  áður	  en	  

varan	  fær	  merkinguna.	  Eftirlit	  og	  skilyrði	  mega	  þó	  ekki	  vera	  svo	  ströng	  að	  framleiðendur	  

sjái	  ekki	  hag	  sinn	  í	  því	  að	  nota	  merkinguna.	  	  

	  

Þörf	   er	   á	   að	   framkvæmd	   verði	   viðfangsmeiri	   könnun	   eða	   rannsókn	   til	   að	   athuga	  

viðbrögð	   landsmanna	  nánar	  við	  upptöku	  Skráargatsins,	  og	  einnig	   til	   að	   finna	  út	  hvaða	  

aðferðir	   henti	   best	   til	   að	   koma	   á	   eftirliti	   sem	   er	   skilvirkt	   og	   skilar	   sem	   sem	  mestum	  

ávinningi	  fyrir	  landsmenn.	  

